
                       ANDIJON –     TURKIY  OLAM
MADANIYATINING  YURAGI

Prezidentimizning yoshlar bilan 
uchrashuvi mamlakatimiz taraqqiyoti 
va kelajagi uchun gʻoyat muhim. Zotan, 
mazkur anjuman doirasida barkamol 
avlod taqdiriga doir masalalar koʻtarilib, 
tashabbuslar ilgari surilishi barobarida 
mamlakat kelajagiga daxldor koʻplab 
vazifalar belgilab olinadi. Bugun 
mamlakatimiz aholisining oltmish foizidan 
koʻprogʻi yoshlardan iboratligini inobatga 

olsak, bu biz uchun oʻta dolzarb jarayon 
ekani oydinlashadi.

Shu bois, yangi Oʻzbekistonda yoshlar 
masalasiga alohida eʼtibor qaratiladi, 
ularni qoʻllab-quvvatlash doimiy eʼtiborda. 
Davlatimiz rahbari qayerga tashrif 
buyurmasin, yoshlar taqdiri bilan qiziqib, 
mavjud masalalarga yechim topib beradi. 
Ularning oʻqishi, kasb egallashi, ishlashi 
uchun qulay shart-sharoit yaratadi.

30-iyun — Yoshlar kuni munosabati 
bilan oʻtkazib kelinayotgan muloqot esa ayni 
shu yoʻnalishdagi ishlarga oʻzgacha shijoat 
bagʻishlaydi. Yoshlarga kuch va ragʻbat 
beradi. Chunki muloqot jonli kechadi. Yoshlar 
toʻgʻridan toʻgʻri davlatimiz rahbari huzurida 
taklif aytish imkoniyatiga ega boʻladi. Yuzma-
yuz muloqotning samarasi ham mutlaqo 
boshqacha. Uchrashuv Oʻzbekiston yoshlari 
uchun noyob imkoniyatlar eshigini ochadi.

Galdagi muloqot ham ayni shu jihati 
bilan alohida ajralib turdi. Uchrashuv 
tafsilotiga batafsil toʻxtalishdan oldin 
muloqot oʻtkazilgan manzilga eʼtibor 
qaratmoqchimiz.

Olimpiya shaharchasi yangi 
Oʻzbekistonning bunyodkorlik qudratini 
namoyish etuvchi yirik loyihalardan. Yuz 
gektardan ortiq hududda qad rostlagan 
shaharchada velodrom, futbol va yengil 

atletikaga moʻljallangan markaziy stadion, 
suv sporti majmuasi, jamoaviy oʻyin 
turlari hamda yakkakurash sporti turlariga 
ixtisoslashtirilgan majmualar joylashgan. 
Shuningdek, bu yerda olimpiya sport turlari 
boʻyicha federatsiyalar va boshqa sport 
tashkilotlari faoliyat yuritmoqda.

Yoshlar va sport mamlakatni dunyoga 
eng tez tanituvchi vosita ekanini 
inobatga olsak, muloqotning aynan ushbu 

shaharchada tashkil etilishida ham oʻziga 
xos ramziy maʼno bor, nazarimizda. 
Yangi Olimpiya shaharchasi va yangi 
Oʻzbekiston yoshlari — bir-birini 
toʻldiruvchi ikki ustun. Sport kuch-
qudrat timsoli boʻlsa, yoshlik fasli inson 
umrining  quvvatlanish holidir.

Prezidentimiz Shavkat Mirziyoyev 30-iyun kuni Olimpiya shaharchasida faol va tashabbuskor 
yigit-qizlar bilan muloqot qilib, bir guruh yoshlarga davlat mukofotlarini topshirdi.

Aziz yoshlar!
Qadrli oʻgʻil-qizlarim!
Sizlar bilan islohotlarimizning ilk 

davridan boshlab shakllangan yaxshi 
anʼanamizga koʻra, bugun — Yoshlar 
kunida yana bir bor uchrashib turganimdan 
mamnunman.

Fursatdan foydalanib, barchangizni, 
sizlar orqali butun yurtimiz yoshlarini 
ushbu qutlugʻ bayram bilan chin qalbimdan 
samimiy tabriklayman.

Hurmatli anjuman ishtirokchilari!
Biz yoshlarni qoʻllab-quvvatlash, 

ularning orzu va intilishlarini roʻyobga 
chiqarishni islohotlarimizning dastlabki 
kunlaridan davlat siyosatining eng ustuvor 
yoʻnalishlaridan biri sifatida amalga 
oshirib kelmoqdamiz. Shu maqsadda 

har bir mahallada oʻgʻil-qizlarimizning 
tashabbuslarini qoʻllab-quvvatlab, ularga 
koʻmakchi boʻladigan yoshlar yetakchilari 
korpusini shakllantirdik.

Yoshlarning taʼlim-tarbiyasi, bandligi, 
maʼnaviyati, vaqtini mazmunli oʻtkazishiga 
Davlat xavfsizlik xizmatini (B.Qurbonov) 
viloyat va tumanlardagi tizimi bilan birga 
masʼul etib belgiladik.

Navqiron avlodni Vatanga muhabbat, 
milliy qadriyatlarga sadoqat, kattalarga 
hurmat va ezgu insoniy fazilatlar ruhida 
tarbiyalash maqsadida nuroniy otaxon va 
onaxonlarimizning boy hayotiy tajribasidan 
foydalanishni keng yoʻlga qoʻydik.

Mamlakatimizda har haftaning 
payshanba kunini Yoshlar kuni deb eʼlon 
qilib, barcha vazirlik va idoralarni yoshlar 

muammolarini oʻrganish va ularga yechim 
topish masalasiga toʻliq safarbar etdik.

Mana shunday saʼy-harakatlarimiz tufayli 
yurtimizda yoshlar bilan ishlash muhiti 
tubdan oʻzgardi. Xususan, bilim olish, kasb-
hunar egallash, til oʻrganish, ish topish va 
biznesni boshlashda qiyinchilikka uchragan 
1,5 million nafar yigit-qizning muammosi 
“Yoshlar daftari” orqali hal qilindi; alohida 
dasturlar asosida jozibador biznes muhiti 
va imtiyozli resurslar yaratib berganimiz 
hisobidan yosh tadbirkorlar soni 5 karra 
ortib, 287 ming nafardan oshdi; oʻquv 
markazlarini koʻpaytirish boʻyicha qulay 
sharoit yaratganimiz uchun xorijiy tillarni 
intensiv oʻrganayotgan oʻgʻil-qizlarimiz 3,5 
million nafarga yetdi; iqtidorli oʻquvchi va 
talabalarimiz nufuzli fan olimpiadalarida 

434 ta, yosh sportchilarimiz xalqaro 
musobaqalarda 2 ming 245 ta medalni 
qoʻlga kiritdi; tarbiyasi ogʻir yoshlarni 
huquq-tartibot idoralari va hokimlarga 
biriktirganimiz uchun ikki yilda yoshlar 
oʻrtasida jinoyatchilik 2,5 karra kamaydi.

Albatta, bu — yoshlar bilan bogʻliq 
barcha masalalar hal boʻldi, degani emas. 
Davlat xavfsizlik xizmati (B.Qurbonov), 
Yoshlar ishlari agentligi (A.Saʼdullayev), 
Mahallalar uyushmasi (Q.Quronboyev), 
vazirlar, ularning viloyat va tumanlardagi 
tizimi, hokimlar, rektorlar, texnikum va 
maktab direktorlari yoshlarning muammosi, 
ularning ehtiyoj va qiziqishlari boʻyicha 
tinimsiz ishlashi kerak.

Bosh vazir A.Aripov har bir vazir, hokim, 
tarmoq va bank rahbari yoshlar masalasida 

qanday ishlayotganini qattiq nazorat qilib, 
har oyda masʼullardan bu borada hisobot 
olib boradi.

Oʻtgan hafta Namanganga amalga 
oshirgan tashrifim davomida davlat 
xavfsizlik xizmati viloyat boshqarmasi 
rahbari Abdurauf Jumanov eng ogʻir 
mahallalarda yoshlar muammolari boʻyicha 
tahlil markazi, “Bir oy — toʻrtta mahalla” 
loyihasi, “mahalla ustozi” tizimi va 
texnikumlarni otaliqqa olish haqidagi oʻz 
tashabbuslari toʻgʻrisida axborot berdi.

Bu tashabbuslar menga juda maʼqul. 
Endi har bir viloyat davlat xavfsizlik xizmati 
boshqarmasi rahbari, shahar va tuman 
hokimlari yoshlar bilan ishlash boʻyicha 
oʻzlarining ana shunday tajribalarini 
yaratishi zarur.

Yaxshi natijalarga erishgan rahbarlarga 
yil yakunida va kelgusi yil Yoshlar 
kuni arafasida oylik maoshiga alohida 
ustama va davlat mukofotlari beramiz. 
Koʻrsatkichlari past, yangilikka intilmagan 
hudud rahbarlariga nisbatan esa qattiq chora 
koʻriladi.

Aziz farzandlarim!
Bir haqiqatni bilib olinglar, bugungi 

kunda davlatlar hududi bilan emas — bilimi 
bilan, aholi soni bilan emas — texnologiyasi 
bilan, tabiiy boyliklari bilan emas — inson 
kapitali bilan raqobatga kirishmoqda.

Endi zamonaviy ilm-fan va tafakkur 
mahsuli boʻlgan yangi iqtisodiyot — 
bilimlar iqtisodiyoti hal qiluvchi kuchga 
aylanib bormoqda.

Bugun mamlakatimizda yoshlarga 
qaratilayotgan eʼtibor va bildirilayotgan 
ishonch juda yuqori. Ayniqsa, Prezident 
maktablari berayotgan imkoniyatlar ilm-fandagi 
qudratimizni butun dunyoga tanityapti. Chunki 
bu tizimda iqtidorli tengdoshlar oʻrtasida 
sogʻlom raqobat uygʻondi. Olimpiadalar, har 
xil tanlovlar oʻtkazilyapti. Ilmiy loyihalarda 
ham oʻquvchilar bir-biri bilan sogʻlom 
raqobatlashayotgani ayni muddao. Zamonaviy 
laboratoriyalar, AT sinflari oʻquvchilarni 
yaxshi natijaga yetaklaydi. Darsdan tashqari 
toʻgaraklar esa bilimni yanada charxlaydi. 

Men bilaman, oʻgʻil-qizlarimizning har 
birida katta salohiyat, isteʼdod va iqtidor bor. 
Sizlar oʻz davrida buyuk kashfiyotlari bilan 
dunyo sivilizatsiyasiga ulkan hissa qoʻshgan, 
Birinchi va Ikkinchi Renessansning “aql 
chirogʻi” boʻlgan buyuk ajdodlarimizning 
munosib vorislarisiz.

Albatta, vorislik — bu faqat faxrlanish 
emas, balki ulkan masʼuliyat hamdir.

Ajdodlarimiz insoniyat taraqqiyoti yoʻlida 
qanday buyuk ishlarni amalga oshirgan 
boʻlsa, sizlar Yangi Oʻzbekistonda yangi 
uygʻonish davri — Uchinchi Renessans 
poydevorini yaratadigan kuch boʻlishingiz 
kerak.

Hurmatli anjuman ishtirokchilari!
Bugungi kunda oʻzining bilimi, isteʼdodi, 

tashabbuskorligi va fidoyiligi bilan Yangi 
Oʻzbekiston ravnaqiga munosib hissa qoʻshib 
kelayotgan yoshlarimiz safi tobora kengayib 
borayotgani barchamizni xursand qiladi.

Kecha mana shunday oʻgʻil-qizlarimizning 
20 nafarini “Kelajak bunyodkori” medali 
bilan, yana 28 nafarini “Mard oʻgʻlon” davlat 
mukofoti bilan taqdirlash haqidagi farmonni 
imzoladim. Hozir avval mukofotlarni 
egalariga topshirib, keyin muloqotni davom 
ettirsak.

davlat mukofotlari sohiblarini butun 
xalqimiz nomidan yana bir bor tabriklayman. 
Ushbu yuksak eʼtirof sizlarni yangi 
marralar sari yetaklasin! Safingiz yanada 
kengayaversin!

* * *
Hurmatli yigʻilish qatnashchilari!
Bu yil 472 mingdan ziyod yoshlarimiz 

maktabni bitirdi. Ularning 300 mingga yaqini 
oliygohlarda, 80 ming nafari texnikumlarda 
oʻqishni davom ettiradi.

Vazirlar va hokimlar qolgan 90 mingdan 
ziyod yoshlarni kasb-hunarli qilish, ular oʻz 
biznesini boshlashi uchun koʻmaklashish 
boʻyicha hozirdan aniq reja va chora-
tadbirlarga ega boʻlishi kerak. Bundan 
tashqari, bu yil oliygohni tugatgan 324 ming 
bitiruvchidan 222 ming nafarining ish joyi 
aniq boʻldi.

Rektorlar, Milliy bank (A.Mirsoatov) va 
Aloqabank (K.Irisbekova), viloyat va tuman 
hokimlari korxonalar va tadbirkorlar bilan 
birgalikda faol ishlab, shu yil 1-sentabrgacha 
yana 102 ming nafar yoshga kafolatli ish 
joyini aniq belgilab berishi zarur.

Shuningdek, kasb-hunarga ega 
boʻlmagan, oʻqigan boʻlsa ham oʻziga mos 
ish topa olmagan 112 ming nafar yoshlarimiz 
bor. Yoki diplomi boʻlgani holda, yangi bilim 
va koʻnikma yetishmagani uchun 3-4 million 
soʻm oylikka ishlayotgan oʻgʻil-qizlarimiz 
100 ming nafardan koʻp.

Agar tuman hokimi, tumandagi banklar 
oʻz hududidagi bunday yoshlarga ozgina 
turtki berib, malakasini oshirish, yangi 
kasblarga oʻrgatishni yoʻlga qoʻysa, ularga 
10-15 million soʻm daromad topishi uchun 
katta imkoniyat yaratgan boʻladi.

Hozirgi vaqtda qancha-qancha sharoitlar 
mavjud, katta-katta mablagʻlar beryapmiz. 
Vazirlar, banklar, hokimlar ozgina jon 
kuydirib, shu ishlarni albatta qilsa boʻladi.

Qadrli yoshlar!
Bugungi kunning muvaffaqiyat formulasi, 

ertangi taraqqiyotning mustahkam zamini — 
uchta eng muhim ustunga tayanadi. Bu — 
bilim, kasb va texnologiya. Mening niyatim 
— har bir yigit-qiz ana shunday imkoniyatga 
ega boʻlib, hayotda munosib oʻrnini topsin. 
Shuning uchun har yili 500 ming nafar oʻgʻil-
qizning zamonaviy kasbga ega boʻlishini 
taʼminlaydigan “Kelajak bilimlari ekotizimi” 
yoʻlga qoʻyiladi.

Hududlarimizda oʻquv markazi qurib, 
yoshlarga kasb va til oʻrgataman degan 
yigit-qizlarimiz soni koʻpayib borayotgani 
meni xursand qilyapti. Endi bu maqsadlar 
uchun yer va davlat obyektlari imtiyozli 
narxda auksionga chiqariladi. Yoshlar 
toʻlovni besh yilda foizsiz, boʻlib toʻlaydi. 
Infratuzilmaga zarurat boʻlsa, davlat barpo 
qilib beradi. Oʻquv markazini qurish va 
jihozlash uchun kredit stavkasining 7 foizi 
kompensatsiya qilinadi. Yoshlarimiz oʻquv 
markazlariga ilgʻor xorijiy oʻquv dasturlari 
va oʻqituvchilarni olib kelsa, xarajatining 
yarmini qoplashga ham tayyorman.

Barcha hududlarda zamonaviy savdo va 
servis, yirik turizm komplekslari koʻpayib 
boryapti. Ular ishga kiraman deganlarga 
katta oylik taklif qiladi. Lekin talabi ham 
shunga yarasha boʻladi. Shu bois, qoʻlida 
kasbi boʻlib, xalqaro talablar asosida 
yangi koʻnikmalarni egallamoqchi boʻlgan 
yoshlarga kasb vaucheri berishni yoʻlga 

qoʻyamiz. Ushbu kasb vaucheri foizsiz ssuda 
shaklida boʻlib, bu orqali har yili 50 ming 
nafar yoshlarimizning zamonaviy kasblarni 
oʻrganish xarajatlari qoplab beriladi. 
Ehtiyojmand oilalardagi 85 ming nafar 
ishsiz yoshlarga xususiy oʻquv markazida 
kasb egallashi uchun bepul vaucher taqdim 
etiladi. Shu yilning oʻzida kasb vaucheri 
va bepul vaucher tizimi uchun 120 milliard 
soʻm ajratiladi. Talab boʻlsa, bu mablagʻni 
koʻpaytirib boramiz.

Xorijiy tilni puxta oʻrganib, yuqori natija 
bilan sertifikat olgan yoshlarga xarajatini 
qoplash tizimini yoʻlga qoʻyganimiz oʻzini 
oqladi. Endi buni xalqaro kasb sertifikatini 
olganlarga ham tatbiq qilsak, sizlarga 
maʼqulmi?

Yoshlarga kasb oʻrgatishning eng muhim 
boʻgʻini boʻlgan texnikumlarda xususiy 
sektor ishtirokini yanada kengaytiramiz. 
Buning uchun texnikum ochishdagi litsenziya 
shartini soddalashtirib, 20 dan ortiq talabni 
bekor qilamiz. Yangi oʻquv yilidan xususiy 
texnikumlarga ham kasbga oʻqitish boʻyicha 
davlat granti beriladi.

Yana bir yangilik — xalqaro kasb 
tanlovlarida gʻolib boʻlgan davlat va xususiy 
texnikum oʻquvchilari 100 million soʻmdan, 
ularni tayyorlagan ustozlari 50 million 
soʻmdan mukofot oladi.

Bugungi kunda xorijiy tillarni mukammal 
biladigan yoshlarimiz soni 650 mingdan 
oshdi. Ularga buyuk tariximiz, boy madaniy 
merosimiz toʻgʻrisida xorijiy tillarda kontent 
tayyorlashni oʻrgatsak, ular yurtimizning 
turizm salohiyatini targʻib qilishga katta hissa 
qoʻshib, yuqori daromadga ham ega boʻladi. 
Shu maqsadda Raqamli kontent platformasini 
ishga tushirib, har yili 20 milliard soʻmdan 
ajratib boramiz.

Hozirgi vaqtda 150 mingdan ziyod 
yoshlarimiz xorijda taʼlim olyapti, ilm-
fan bilan shugʻullanmoqda. Yurtimizning 
turizm va eksport salohiyatini oshirishda bu 
yoshlarning imkoniyatlaridan foydalanib, 
ularning oʻziga ham daromad keltiradigan 
tizim yaratamiz.

Bunda Turizm qoʻmitasi (A.Aqqulov), 
Savdo-sanoat palatasi (D.Vahobov), 
Yengil sanoatni rivojlantirish agentligi 
(N.Xolmurodov), 9 ta sanoat uyushmasi 
rahbarlari 10 ming talabani turoperator, 
sanoat korxonalari va eksportchilarga 
bogʻlab, ularga grant ajratadi. Talabalar esa 
oʻzi oʻqiyotgan davlatdagi bozor, mahsulot 
va xizmatlarga talabni tahlil qilib, mahalliy 
ishlab chiqaruvchilarga yetkazadi.

Milliy aviakompaniyamizning 26 ta 
davlatda vakolatxonasi va aeroportlarda joyi 
bor. Bu joylarda ham xorijda oʻqiyotgan 
yoshlarimiz uchun alohida sharoit yaratib 
beramiz. Ular yurtimiz salohiyatini namoyish 
etadigan stendlarni joylashtirib, turistik 
marshrut va mahalliy mahsulotlarni taqdimot 
qilib boradi.

Oliygoh bitiruvchisini ishga olgan 
tadbirkorga yosh mutaxassis uchun daromad 
soligʻi va ijtimoiy soliq bir yil davomida 1 
foiz darajasida boʻladi. Bu — 200 mingga 
yaqin oliygoh bitiruvchisini ishga olgan 
tadbirkorlar uchun katta ragʻbatga aylanadi.

Umuman, yoshlarga yangi bilim, kasb 
va texnologiyani oʻrgatishga kambagʻallikni 
qisqartirish va bandlik vaziri B.Zohidov, 
oliy taʼlim, fan va innovatsiyalar vaziri 
Q.Sharipov, Kasbiy taʼlim agentligi rahbari 
A.Husanov, Yoshlar ishlari agentligi direktori 
A.Saʼdullayev, hokimlar masʼul boʻladi.

Hozirgi paytda ijtimoiy reyestrga 
kirmagan, lekin ota-ona qaramogʻidan 
mahrum boʻlgan, harbiy xizmat va 
migratsiyadan, jazoni oʻtab qaytgan, 
jismoniy imkoniyati cheklangan yana 1 
million nafar yoshlarimiz bor. Ularga ozgina 
yordam berilsa, hayotda oʻz oʻrnini albatta 
topib oladi. Shu bois, “Yoshlar daftari” 
transformatsiya qilinadi. Misol uchun, 38 
mingdan ziyod uyushmagan yoshlarga 
“ustoz-shogird” anʼanasi asosida kasb-
hunar oʻrgatish, ularni ishli qilish, biznesini 
boshlashiga koʻmaklashish boʻyicha yangi 
tizim yaratiladi. Bunday yoshlar bilan ishlash 
boʻyicha “Kafolatlangan birinchi qadam” 
paketi joriy etiladi. Bunda “Ustoz-talaba” 
dasturi asosida uyushmagan yoshlarni 
oʻqitib, oliygohga kirishiga koʻmaklashgan 
talabalarga magistraturaga kirishda 
qoʻshimcha ball, davlat stipendiyalarini 
olishda yengillik beriladi.

Hozirgi kunda savdo, servis, ishlab 
chiqarish sohalarida oʻz brendiga ega boʻlgan 
minglab yoshlarimiz bor. Ular uyushmagan 
tengdoshlariga biznesni oʻrgatsa, oʻz brendi 
asosida ishlashga sharoit yaratib, daromad 
topishiga koʻmaklashsa, juda minnatdor 
boʻlardim. Shu maqsadda “Yoshlar mini-

franshizasi” dasturini ishga tushiramiz. Ularga 
faoliyatini kengaytirish uchun imtiyozli 
shartlarda yer va kredit beriladi. Mahalliy 
brendlar franshizasini oladigan yigit-qizlarga 
Yoshlar tadbirkorligini rivojlantirish davlat 
maqsadli jamgʻarmasidan 300 million 
soʻmgacha foizsiz ssuda ajratiladi. Bu 
dasturlarni moliyalashtirish uchun 500 
milliard soʻm yoʻnaltiriladi.

Yoshlar uchun kasb va til oʻrganish, ishga 
joylashish, tadbirkorlik boʻyicha oʻnlab 
xizmatlar mavjud. Bu xizmatlardan “yagona 
darcha” tamoyili asosida foydalanish uchun 
“Yoshlar xablari” tashkil etiladi. Ushbu 
tajribani Surxondaryo viloyatidan boshlab, 
boshqa hududlarda ham bosqichma-bosqich 
ommalashtiramiz.

Hozirgi vaqtda 87 ming davlat 
xizmatchisidan 16,5 ming nafarini 30 
yoshgacha boʻlganlar tashkil qiladi. 
Shundan 902 nafari rahbarlik lavozimida 
ishlamoqda. Salohiyatli yoshlarimiz juda 
koʻp. Vazir va hokimlar yoshlarga ishonch 
bildirib, masʼuliyatli lavozimga qoʻyishdan 
choʻchimasligi kerak.

Shu maqsadda yosh liderlarni aniqlash 
boʻyicha 5 ta yoʻnalishda “TOP-100” 
dasturini amalga oshiramiz. Dastur 
doirasida “yangi iqtisodiyot”, IT va sunʼiy 
intellekt, taʼlim, tibbiyot va qishloq xoʻjaligi 
boʻyicha yurtimizdagi yoshlar va chet eldagi 
vatandoshlarimiz uchun ochiq tanlov eʼlon 
qilinadi. Har ikki yilda bir marta oʻtadigan 
bu tanlovning 100 nafar gʻolibi 50 million 
soʻmdan mukofotlanadi va rahbarlik 
lavozimiga tayinlanadi.

Yaqinda BMTning Oziq-ovqat va qishloq 
xoʻjaligi tashkilotining tanlovida gʻolib 
boʻlgan 50 nafar iqtidorli oʻgʻil-qizimiz 
ushbu tashkilotning dunyodagi ofislariga 
stajirovkaga yuboriladi. Ular stajirovka 
dasturini muvaffaqiyatli tamomlaganidan 
keyin mazkur xalqaro tashkilotga ishga 
joylashish imkoniyatiga ega boʻladi.

Har bir vazirlik va tarmoq oʻz yoʻnalishida 
“TOP-100” iqtidorli yoshlar dasturini 
boshlaydi. Masalan, iqtisodiyot va moliya 
vaziri J.Qoʻchqorov — 100 nafar moliyachi va 
iqtisodchi; suv xoʻjaligi vaziri Sh.Hamrayev 
— 100 nafar yosh suv innovatori; energetika 
vaziri J.Mirzamahmudov — 100 nafar yosh 
energetik; qurilish va uy-joy kommunal 
xoʻjaligi vaziri Sh.Hidoyatov, urbanizatsiya 
va uy-joy bozorini barqaror rivojlantirish 
milliy qoʻmitasi raisi Sh.Qudbiyev — 
100 nafar yosh quruvchi, arxitektor va 
urbanistni saralab, oʻz yoʻnalishidagi xalqaro 
tashkilotlarga stajirovkaga yuboradi.

Vazirlar Mahkamasi va Prezident 
Administratsiyasi vazirliklar uchun yiliga 
2 ming nafar yoshni xalqaro tashkilotlarga 
stajirovkaga yuborish boʻyicha rejani 
tasdiqlab, ijrosini nazorat qiladi.

Biz yoshlar balansida 14 yoshdan 30 
yoshgacha boʻlgan 9 million 300 ming 
nafar yoshlarning bazasini shakllantirdik. 
Endi ularning yutuqlarini yaxlit portfolio 
shaklida yuritadigan elektron tizimga 
oʻtamiz. Bunda “Oʻzbekiston yoshlar 
ligasi” platformasi ishga tushiriladi. Oʻgʻil-
qizlarimiz oʻz natijasini platformaga kiritadi. 
Bu maʼlumotlar vazirliklar tomonidan 
oʻrganiladi va yoshlarga ball beriladi. 
Yuqori ball toʻplagan oʻgʻil-qizlarimizga 
taʼlimda — grant, kontraktga chegirma, kasb 
oʻrganishga vaucher beriladi, xorijda oʻqish 
puli qoplanadi; tadbirkorlikda — imtiyozli 
kredit olish, akselerator dasturida qatnashish 
imkoni yaratiladi; ish joyida — xorijiy 
stajirovka tashkil etiladi, davlat xizmati 
uchun kadrlar zaxirasiga kiritiladi; uy-joy 
olishda — imtiyozli ipoteka ajratiladi. Yil 
yakunida eng yuqori natijalarga erishgan 
yoshlar tantanali ravishda taqdirlanadi.

Umuman, “Oʻzbekiston yoshlar ligasi” 
barcha maktab va texnikum oʻquvchilari, 
yurtimizda va xorijiy oliygohlarda oʻqiyotgan 
va ilm-fan bilan shugʻullanayotgan yigit-
qizlarimiz, davlat va xususiy sektorda 
ishlayotgan yoshlarimizni; chet eldagi 
vatandoshlar imizning farzandlar ini 
Yangi Oʻzbekistonni barpo etish yoʻlida 
birlashtiradigan umummilliy harakatga 
aylanadi.

Bu masalaga Prezident Administratsiyasi 
rahbari oʻrinbosari I.Sirojev, oliy taʼlim, 
fan va innovatsiyalar vaziri Q.Sharipov 
va Yoshlar ishlari agentligi direktori 
A.Saʼdullayev masʼul boʻladi.

Hozirgi paytda 14 mingdan ortiq oʻgʻil-
qizlarimiz AQSH, Yevropa, Yaponiya, 
Xitoy, Koreyaning yetakchi oliygohlarida 
taʼlim olmoqda. Bunday yoshlar taʼtilda 
yurtimizdagi vazirlik, hokimlik, davlat 
va xususiy kompaniyalarda amaliyot va 
stajirovka oʻtashi uchun sharoit yaratamiz. 

Buning uchun bir oyda ish beruvchilar va 
xorijda oʻqiyotgan talabalarni bir-biri bilan 
bogʻlaydigan raqamli muloqot platformasi 
ishga tushiriladi.

Shuningdek, “El-yurt umidi” jamgʻarmasi 
hisobidan har yili 700 nafarga yaqin oʻgʻil-
qizlarimiz dunyoning “TOP” oliygohlariga 
yuborilmoqda. Biz islohotlarimizning 
ilk bosqichida iqtidorli yoshlarimizni 
asosan davlat tashkilotlarida ishlab berish 
sharti bilan chet elga oʻqishga yubordik. 
Xususiy sektorda ham bunday kadrlarga 
ehtiyoj kundan-kunga ortib boryapti. Endi 
yoshlarimiz “El-yurt umidi” jamgʻarmasi 
orqali xususiy sektor buyurtmasi asosida ham 
nufuzli xorijiy oliygohlarda oʻqishi mumkin 
boʻladi.

Ana shu masalalarning ijrosini Boshqaruv 
samaradorligi agentligi (U.Husainov), “El-
yurt umidi” jamgʻarmasi (G.Ismoilova) va 
Savdo-sanoat palatasi (D.Vahobov) tashkil 
qiladi.

Yu q o r i d a g i  t a s h a b b u s l a r n i 
moliyalashtirish uchun kelgusi uch yilda 
1,5 trillion soʻm ajratamiz. Kambagʻallikni 
qisqartirish va bandlik vazirligi (B.Zohidov) 
yil yakunigacha ushbu maqsadlar uchun 
chetdan yana 100 million dollar olib keladi.

Hurmatli yigʻilish qatnashchilari!
Yurtimizda odamlarni ishli qilib, 

yuqori iqtisodiy oʻsishni taʼminlashga 
xizmat qilayotgan eng asosiy qatlam bu — 
tadbirkorlar. Ularning orasida bilimli va 
tashabbuskor yoshlarimiz bor ekan, bizni 
hech kim hech qachon rivojlanishdan toʻxtata 
olmaydi.

Eʼtibor bering, hozirgi vaqtda yillik 
aylanmasi 500 milliard soʻmdan oshgan yosh 
tadbirkorlarimiz soni — 15 nafarga; 100 
milliard soʻmdan oshgani — 194 nafarga; 
50 milliard soʻmlik marradan oʻtganlari 
68 nafarga yetdi. Bundan 8-9 yil ilgari 
yoshlarimiz katta korxonalarga rahbarlik 
qiladi, milliard-milliard soʻmlik mablagʻni 
boshqaradi, desa kim ishonardi?

Bunday “yosh chempion tadbirkorlarimiz” 
safi kengayishi uchun oʻgʻil-qizlarimizni 
yangi — “Bilimlar iqtisodiyoti”ga 
oʻrgatishimiz zarur.

Endi yoshlarimizni muvaffaqiyatli 
biznes sari yetaklaydigan yangi tizimni 
yoʻlga qoʻyamiz. Milliy bank va 
Aloqabankda yoshlar biznesiga masʼul 
oʻrinbosar lavozimi joriy etiladi va ular 
Yoshlar tadbirkorligini rivojlantirish 
davlat maqsadli jamgʻarmasiga hamrais 
boʻladi. Bank-moliya akademiyasi yoshlar 
tadbirkorligini rivojlantirish boʻyicha 
“aql markazi” sifatida belgilanadi. 
Bundan buyon akademiya tinglovchilari 
hududlarda yoshlar va tadbirkorlar bilan 
uchrashadi va tayyor biznes loyihalarni 
shakllantiradi.

Yoshlar tadbirkorligini rivojlantirish 
davlat maqsadli jamgʻarmasi (A.Saʼdullayev, 
A.Mirsoatov, K.Irisbekova) tayyor loyihani 
biznes rejasi bilan qulay shartda yoshlarga 
taklif qiladi. Endi bu Jamgʻarma yoshlarning 
yuqori daromad keltirib, koʻplab ish 
oʻrni yaratadigan loyihalariga 5 milliard 
soʻmgacha investitsiya kiritadi. Eng yaxshi 
loyihalar akademiya tinglovchilarining 
magistrlik dissertatsiyasi sifatida qabul 
qilinadi. Bunday loyiha mualliflari hududiy 
bank rahbari va hokimlarning iqtisodiyot 
boʻyicha oʻrinbosari lavozimlariga eng 
birinchi nomzod boʻladi.

Ushbu tizim kamida 300 ming nafar 
yoshlarimizga oʻz biznesini boshlashi 
uchun yoʻl ochadi. Buning uchun Milliy 
bank (A.Mirsoatov) chetdan 200 million, 
Aloqabank (K.Irisbekova) 50 million dollar 
olib keladi.

J.Qoʻchqorov, ushbu 2 ta bank rahbari, 
A.Saʼdullayev yuqoridagi tashabbuslar orqali 
yoshlar tadbirkorligini yangi bosqichga olib 
chiqishga masʼul boʻladi va yil yakunida bu 
boʻyicha batafsil hisobot beradi.

Aziz doʻstlar!
Biz 2030-yilgacha iqtisodiyot hajmini 240 

milliard dollardan oshirishni reja qilganmiz. 
Bunga erishish uchun barcha sohalarga yangi 
gʻoya olib kiradigan innovatsion startaplar 
kerak.

Soʻnggi toʻqqiz yilda mahalliy startap 
ekotizimi 15 barobar oʻsib, 4 milliard 
dollardan oshdi. Venchur jamgʻarmalar soni 
23 taga, ularning umumiy kapitali 200 million 
dollarga yetdi. Oʻtgan davrda 1 ming 200 dan 
ziyod istiqbolli startap loyihalar paydo boʻldi. 
Bu yoʻnalishda 3 mingdan ziyod yoshlarimiz 
yuqori daromad topmoqda.

Ushbu yoʻnalishdagi ishlarimiz xalqaro 
tashkilotlar tomonidan ham eʼtirof etilmoqda. 
“Global startap indeksi”da Oʻzbekiston 31 
pogʻona yuqori koʻtarilib, dunyoda eng tez 

rivojlanayotgan startap ekotizimi, “2026-yil 
mamlakati” deb eʼlon qilingani ham buning 
yaqqol isbotidir.

Hali bu sohada juda katta imkoniyatlar 
bor.

Kambagʻallikni qisqartirish va bandlik 
vazirligi (B.Zohidov) yoshlar startaplari 
uchun 5 million dollarlik, Namangan viloyati 
hokimi (Sh.Abdurazzoqov)ning 5 milliard 
soʻmlik venchur jamgʻarma ochish haqidagi 
tashabbusi menga maʼqul boʻldi.

Endi har bir vazir, tarmoq rahbari va 
hokimlar “1 mingta masalaga — yoshlardan 
1 mingta yechim” loyihasini ishga tushiradi. 
Bunda har bir rahbar oʻz tizimidagi 
dolzarb muammolarni ochiq platformada 
joylashtirib, eng yaxshi yechimlar uchun 
mukofot eʼlon qiladi. Buning uchun har bir 
vazir va hokim kamida 10 milliard soʻmlik 
venchur jamgʻarma tashkil etadi. Ushbu 
mablagʻlar gʻoliblarni mukofotlash va 20 
tadan eng yaxshi startapning gʻoyadan 
amaliyotgacha boʻlgan barcha bosqichlarini 
moliyalashtirishga sarflanadi.

Yoshlar ishlari agentligi biznes, IT, kreativ 
iqtisodiyot yoʻnalishida 100 ta eng yaxshi 
loyihani tanlab, ularga 1 milliard soʻmgacha 
investitsiya kiritadi.

Biz Raqamli hukumat markazida birinchi 
superkompyuter klasterini ishga tushirdik. 
Kelgusi yil klaster quvvatini 3 karra oshiramiz. 
Joriy yil 20 ta oliygohda sunʼiy intellekt 
laboratoriyasi tashkil etiladi. Yoshlarimiz 
tarmoq va hududdagi masalalarga sunʼiy 
intellekt orqali yechim topishda ushbu 
superkompyuter va laboratoriyadan bepul 
foydalanadi.

Soʻnggi yillarda Toshkent, Nukus, Qarshi, 
Termiz, Urganch, Fargʻona shaharlarida 
zamonaviy IT parklarni ishga tushirdik. 
Oʻtgan hafta Yangi Namanganda yana 
bir yirik loyihaga start berildi. Andijon, 
Samarqand, Jizzax, Buxoro, Guliston, 
Chirchiq, Nurafshon, Navoiy shaharlarida 
ham umumiy maydoni 100 ming kvadrat 
metr boʻlgan yirik IT parklar barpo etish 
boshlanmoqda. Bularning hisobiga 20 
mingdan ziyod oʻgʻil-qizlarimiz uchun 
yuqori daromadli ish oʻrinlari yaratiladi.

Bizning maqsadimiz aniq — IT va sunʼiy 
intellekt boʻyicha yosh liderlar korpusini 
yaratish.

Bu sohalarda eng asosiy ish quroli nima? 
Albatta, kompyuter. Shu bois, “Mening 
birinchi kompyuterim” dasturini boshlab, 
ehtiyojmand oilalardagi 10 ming nafar 
yoshlarga noutbuk olish xarajatining yarmi 
Raqamli texnologiyalarni rivojlantirish 
jamgʻarmasi hisobidan qoplab beriladi, 
qolgan qismiga esa uch yilda boʻlib toʻlash 
sharti bilan foizsiz ssuda ajratiladi.

Endi IT va sunʼiy intellekt sohalari uchun 
kadr tayyorlaydigan oliygohlarning uchinchi 
kurs talabalari IT parkda dual taʼlim asosida 
oʻqishni davom ettiradi.

Bu yoʻnalishlardagi iqtidorli talabalar 
uchun Muhammad al-Xorazmiy nomidagi 
davlat stipendiyasini joriy etsak, nima 
deysizlar?

Iqtidorli qizlarimiz uchun muhandislik, 
IT va sunʼiy intellekt yoʻnalishlari boʻyicha 
“Muhandis qizlar” stipendiyasini taʼsis 
etamiz. Yangi oʻquv yilidan boshlab 
toʻlanadigan ushbu stipendiyalar xususiy 
oliygoh talabalariga ham beriladi.

Bugungi kunda kimyo, biologiya, fizika, 
matematika va informatika fanlari boʻyicha 
nufuzli xalqaro olimpiadalar gʻoliblari 
1 milliard soʻm, ularning ustozlari 200 
million soʻm mukofot olmoqda. Endi bu 
ragʻbatlantirish mexanizmi sunʼiy intellekt 
boʻyicha xalqaro olimpiada gʻoliblariga ham 
tatbiq etiladi.

Ikki yil oldin Xorazmda “Al-Xorazmiy 
vorislari” loyihasini boshlab, 4 mingdan 
ortiq iqtidorli oʻquvchilarni xorijiy til va 
IT boʻyicha oʻqitishni yoʻlga qoʻygan edik. 
Raqamli texnologiyalar vaziri Sh.Shermatov 
bu loyihani joriy yildan viloyatlar markazlari 
va Qoraqalpogʻistonning barcha tumanlarida, 
kelgusi yillardan boshlab barcha tuman va 
shaharlarda ishga tushirib, 50 ming nafar 
yoshni unga qamrab oladi.

Aziz yurtdoshlar!
Biz yoshlarimizda milliy ruhni 

shakllantirish, ularning qalbiga vatanga 
muhabbat, el-yurtga hurmat hissini singdirish 
toʻgʻrisida koʻp gapiryapmiz. Bu — juda 
dolzarb masala.

Ochiq aytishimiz kerak, bugungi kunda 
yoshlarimiz asosiy vaqtini raqamli makonda 
oʻtkazmoqda. Birgina misol, oʻtgan yili 84 
million dollarlik kompyuter va mobil oʻyinlar 
eksport qilindi.

Raqamli texnologiyalar vaziri 
Sh.Shermatov viloyat hokimlari bilan birga 

barcha 15 ta IT park hududida kompyuter 
va mobil oʻyinlar yaratuvchilari uchun 
inkubatsion markaz ochib, milliy ruhdagi 
oʻyinlarni koʻpaytirish boʻyicha yangi 
tizimni yoʻlga qoʻyadi.

Shu bilan birga, har yili kamida 20 ta 
milliy ruhdagi kompyuter va mobil oʻyinlar 
yaratish boʻyicha davlat buyurtmasi berib 
boriladi. Buning uchun yiliga 10 milliard 
soʻm yoʻnaltiramiz.

Umuman, yoshlarning IT, sunʼiy 
intellekt va startap loyihalarini amaliyotga 
joriy qilishga Prezident Administratsiyasi 
departament boshligʻi B.Xodjayev, raqamli 
texnologiyalar vaziri Sh.Shermatov, Yoshlar 
ishlari agentligi direktori A.Saʼdullayev 
masʼul boʻladi.

Hurmatli anjuman qatnashchilari!
Biz yoshlarga yaratib berayotgan 

imkoniyatlardan hech bir oʻgʻil-qizimiz 
chetda qolmasligi kerak. Yoshlar ishlari 
agentligi direktori A.Saʼdullayev, Ijtimoiy 
himoya milliy agentligi direktorining birinchi 
oʻrinbosari Sh.Mirziyoyeva bu yil “Vatan 
mehri — ijtimoiy tashabbuslar” tanlovini 
oʻtkazib, aholi muammolari boʻyicha eng 
yaxshi yechim bergan volontyorlar va 50 ta 
ijtimoiy loyiha muallifini taqdirlaydi.

Ijtimoiy himoya milliy agentligi 
(M.Olloyorov), Ichki ishlar vazirligi 
(A.Toshpoʻlatov), Maktabgacha va maktab 
taʼlimi vazirligi (E.Karimova), Yoshlar 
ishlari agentligi (A.Saʼdullayev) ijtimoiy 
xavf guruhidagi bolalarni qoʻllab-quvvatlash 
uchun “Qanot” loyihasini ishga tushiradi. 
Ushbu loyiha bunday yoshlarni ijtimoiy 
xizmatlar, taʼlim, sport, musiqa va sanʼatga 
yoʻnaltirib, qayta huquqbuzarliklar sodir 
etilishining oldini olishga xizmat qiladi.

Iyun oyida oʻtkazilgan “Yoshlar 
tashabbuslari marafoni”da yoshlarimiz 
tomonidan ilm-fan, madaniyat, biznes, 
startap, sunʼiy intellekt yoʻnalishlarida 
loyihalar boʻyicha minglab takliflar ilgari 
surildi.

Yoshlar ishlari agentligi direktori 
A.Saʼdullayev bir hafta muddatda 
“Tashabbuslar ofisi”ni tashkil qilib, har bir 
gʻoyani — loyihaga, mahsulotga va xizmatga 
aylantirish boʻyicha ishlarni boshlaydi. 
Buning uchun 50 milliard soʻm ajratiladi.

Hurmatli yigʻilish qatnashchilari!
Bugun narkotik va psixotrop 

moddalar bilan bogʻliq jinoyatlar aholi 
genofondiga jiddiy tahdid solmoqda. 
Bunday jinoyatlarning uchdan biri yoshlar 
tomonidan sodir etilayotgani juda xavotirli. 
Shu bois, Oʻzbekistonda giyohvandlik 
va narkojinoyatlarga qarshi kurashish 
masalasini umummilliy harakatga aylantirib, 
bu yoʻlda katta kuch va vositalarni safarbar 
qilyapmiz.

Yaqinda ushbu jinoyatlarga nisbatan 
javobgarlikni keskin kuchaytirish boʻyicha 
qonun qabul qildik. Bu yovuz illatning 
yoshlarimiz orasida ildiz otishiga aslo yoʻl 
qoʻymaymiz, bu baloni tag-tomiri bilan 
quritmaguncha toʻxtamaymiz.

Qadrli farzandlarim!
Giyohvandlik insonni eng qimmatli 

boyligi — sogʻligʻi, aql-zakovati, irodasi va 
orzu-maqsadlaridan ayiradi.

Unutmang, hayot insonga bir marta 
beriladi.

Bunday illatlarga nisbatan murosasiz 
boʻling, umrning har bir daqiqasini ezgu 
ishlarga sarflab yashang!

Aziz ota-onalar!
Farzand oilada kamol topib, voyaga yetadi. 

Uning yorqin kelajagi uchun mustahkam 
poydevorni, eng avvalo, sizlar yaratasiz.

Shunday ekan, kun sayin oʻzgarib 
borayotgan oʻta murakkab sharoitda farzand 
tarbiyasiga har qachongidan ham eʼtiborli 
boʻlaylik, bunga hamisha masʼuliyat bilan 
qaraylik!

Qadrli oʻgʻil-qizlarim!
Men sizlardagi shijoat, bilimga tashnalik 

va yangilikka intilishni koʻrib, doim 
ruhlanaman.

Siz — aziz farzandlarimdan bir narsani 
soʻrayman: katta-katta marralar sari 
olgʻa qadam tashlang, oʻqing, yangi bilim, 
yangi kasb va zamonaviy texnologiyalarni 
egallang, qiyinchilikdan choʻchimang, 
mehnat qilishdan, oʻrganish va intilishdan 
hech qachon toʻxtamang!

Shuni bilingki, ortingizda sizlarni katta 
orzu-umidlar bilan voyaga yetkazgan ota-
onangiz, sizlarga bilim va tarbiya bergan, 
kasb oʻrgatgan ustoz va murabbiylaringiz, 
sizlarga ishonib, doimo qoʻllab-quvvatlab 
kelayotgan xalqimiz, Prezident togʻdek 
tayanch boʻlib turibdi.

Hamisha yoʻlingiz ochiq, niyatingiz ulugʻ, 
qaddingiz baland boʻlsin!



YANGI O‘ZBEKISTON 3Mamlakatimiz yetakchisi Shavkat Mirziyoyev Prezident sifatida birinchi 
imzolagan qonun ham “Yoshlarga oid davlat siyosati toʻgʻrisida” ekanini taʼkidlash oʻrinli. Ushbu voqea 

faqat tadrijiylik nuqtayi nazaridan birinchi boʻlgani uchun emas, balki hujjatning bevosita yoshlarga doir 
ekani bilan ham ahamiyatlidir.

Mamlakatimizda yoshlar masalasi davlat 
siyosatining eng ustuvor yoʻnalishlaridan ekani 
barcha jabhadagi oʻzgarishlarda yaqqol koʻzga 
tashlanadi. Ayniqsa, keyingi yillarda ushbu 
yoʻnalishga tom maʼnoda ustuvor ahamiyat 
qaratilmoqda. Buni yoshlarning huquq va 
manfaatlarini himoya qilish, ularga zarur shart-
sharoitlar va imkoniyatlar yaratib berish borasida 
mustahkam huquqiy baza yaratilgani misolida 
ham koʻrish mumkin. Jumladan, 1991-yildan 
2016-yilgacha yoshlarga oid 25 ta qonun, 
farmon, qaror va boshqa meʼyoriy-huquqiy 
hujjat qabul qilingan boʻlsa, 2016-yildan keyin 
qabul qilingan meʼyoriy-huquqiy hujjatlar soni 
allaqachon yuzdan oshib ketgan.

Mamlakatimiz yetakchisi Shavkat 
Mirziyoyev Prezident sifatida birinchi imzolagan 
qonun ham “Yoshlarga oid davlat siyosati 
toʻgʻrisida” ekanini taʼkidlash oʻrinli. Ushbu 
voqea faqat tadrijiylik nuqtayi nazaridan birinchi 
boʻlgani uchun emas, balki hujjatning bevosita 
yoshlarga doir ekani bilan ham ahamiyatlidir.

Kuni kecha 2026-yil 15-yanvardan 
28-fevralga qadar yurtimizda oʻtkazilgan aholini 
roʻyxatga olish tadbirining dastlabki natijalari 
eʼlon qilindi. Unda maʼlum qilinishicha, bugun 
mamlakatimiz aholisi soni 39 milliondan 
oshgan. Nufusimiz 2040-yilga borib 50 
millionga yetishi prognoz qilinyapti. Tabiiyki, 
bunday katta nufusning salmoqli qismi yoshlar 
boʻladi. Mana shuning oʻzidanoq yoshlarga 
munosib sharoit yaratish masalasi qanchalik 
muhim ekanini anglash qiyin emas. Shu 
maʼnoda, yangi tahrirdagi Konstitutsiyamizda 
davlat yoshlarning shaxsiy, siyosiy, iqtisodiy, 
ijtimoiy, madaniy, ekologik huquqlari himoya 
qilinishini taʼminlashi, ularning jamiyat va davlat 
hayotidagi faol ishtirokini ragʻbatlantirishi 
mustahkamlangani ham yoshlarimiz uchun 
gʻoyat muhim hodisadir.

Aytib oʻtganimizdek, Prezidentimiz bilan 
uchrashuvni yoshlar doim intiqlik bilan kutadi. 
Chunki oʻtgan yillardagi tajribadan koʻrinadiki, 
muloqotda aytiladigan fikr va tashabbuslar, 
gʻoya va takliflar huquqiy hujjatlarga, bu esa, 
oʻz navbatida, barqaror ijtimoiy-iqtisodiy 
rivojlanishga asos boʻlmoqda. Joriy yilgi 
muloqotga ham respublikamiz boʻylab katta 
tayyorgarlik koʻrilgani fikrimiz tasdigʻidir.

Muloqot doirasida yoshlar oʻz ishlanma va 
tashabbuslarini davlatimiz rahbari huzurida 
taqdimot qilish imkoniyatiga ham ega boʻl
yapti. Prezidentimiz bu yilgi uchrashuv 
oldidan maxsus tashkil etilgan koʻrgazma bilan 
tanishib, innovatsion ishlanmalar, ixtiro va 
kashfiyotlar, yangi gʻoya va loyihalar mualliflari 
bilan bevosita suhbatlashdi, ularning fikrlarini 
tingladi, orzu-umidlari, kelajak rejalari bilan 
oʻrtoqlashdi.

Koʻrgazmani, taʼbir joiz boʻlsa, 
mamlakatimizda yoshlarga oid yuritilayotgan 
davlat siyosati samarasining kichik namunasi 
deyish mumkin. Chunki bu orqali yurtimizning 

boshlab bergan boʻlsa, 2020-yildagi institutsional 
oʻzgarishlar uni mutlaqo yangi bosqichga olib 
chiqdi. Boisi, Oʻzbekiston yoshlar ittifoqi 
negizida yoshlarga oid davlat siyosatini ishlab 
chiquvchi va amalga oshiruvchi, yoshlarning 
intellektual, ijodiy va boshqa yoʻnalishdagi 
salohiyatini kamol toptirish uchun sharoitlar 
yaratishga qaratilgan chora-tadbirlarni amalga 
oshiruvchi davlat boshqaruv organi — Yoshlar 
ishlari agentligi faoliyati yoʻlga qoʻyildi.

Albatta, birgina tuzilma nomini oʻzgartirish 
yoki yangi tashkilot tashkil etish bilan kutilgan 
natijaga erishib boʻlmaydi. Prezidentimiz 
yoshlarga bunyodkor kuch sifatida qarab, 
ularning imkoniyatiga katta ishonch bildirar, 
yoshlar masalasida tub burilish maqsadi 
koʻzlanar ekan, yangi tashkilot oldiga katta 
vazifalar qoʻyildi.

Shu tariqa balandparvoz gaplardan 
chetlashib, amaliy ishlar bilan yoshlar 
qalbiga yoʻl ochildi. Ularni zamonaviy kasb-
hunar va chet tillarga oʻqitish, oliy taʼlim 
bilan qamrovni oshirish, tadbirkorligini 
rivojlantirishga qaratilgan hayotbaxsh dastur 
va loyihalar amaliyotga joriy etila boshladi. 
Bunda har bir mahallada yoshlar yetakchilari 
faoliyati yoʻlga qoʻyilgani, payshanba kuni 
“Yoshlar kuni” etib belgilangani, vazirlik 
va idoralar yoshlar muammolarini oʻrganish 
hamda ularga yechim topishga safarbar 
etilgani, umuman, oʻgʻil-qizlarning hayotda 
oʻz oʻrnini topishi uchun keng imkoniyatlar 
yaratilgani qoʻl kelmoqda.

Koʻrsatilgan gʻamxoʻrlik, imkoniyat va 
imtiyozlardan ruhlanib, yoshlarning oʻziga 
ishonchi ortyapti. Natijada yangilikka intiluvchan, 
bilimli, tashabbuskor yoshlarning yangi 
avlodi maydonga chiqmoqda. Asosiysi, ushbu 
yoʻnalishdagi yangilanishlar oʻgʻil-qizlarning 
katta yutuqlariga zamin boʻlmoqda. Keyingi 
yillarda yosh tadbirkorlar soni 5 karra koʻpaygani, 
iqtidorli oʻquvchi va talabalar nufuzli fan 
olimpiadalarida 434 ta yoki yosh sportchilarimiz 
xalqaro musobaqalarda 2245 ta medalni qoʻlga 
kiritgani fikrimizning yorqin dalilidir.

Bir necha yuz minglab yoshlarimiz 
qoʻlga kiritayotgan bu kabi yutuqlar nafaqat 

shaxsiy rivojlanish, balki jamiyat, mamlakat 
miqyosidagi yuksalishga zamin boʻlayotgani 
nuqtayi nazaridan ham muhim. Chunki bugungi 
global raqobat sharoitida mamlakatlarning 
ustunligi, avvalo, bilim, texnologiya va inson 
kapitali bilan belgilanmoqda.

Prezidentimiz ushbu jihatga alohida eʼtibor 
qaratib, “Bilinglar, endi davlatlar hududi bilan 
emas, bilimi bilan, aholi soni bilan emas, 
texnologiyasi bilan, tabiiy boyliklari bilan emas, 
inson kapitali bilan raqobatga kirishmoqda. 
Bilim, ilm-fan va tafakkur mahsuli boʻlgan 
yangi “Bilimlar iqtisodiyoti” hal qiluvchi kuchga 
aylanib bormoqda”, dedi.

Oʻzbekiston — dunyo sivilizatsiyalariga 
beshik boʻlgan zamin. Zero, yurtimizdan dunyo 
ilm-fani rivoji, taraqqiyotiga beqiyos hissa 
qoʻshgan Muhammad Xorazmiy, Abu Rayhon 
Beruniy, Imom Buxoriy, Abu Ali ibn Sino, 
Amir Temur, Mirzo Ulugʻbek, Alisher Navoiy, 
Zahiriddin Muhammad Bobur kabi koʻplab 
olimu fuzalolar, buyuk sarkarda va shoirlar 
yetishib chiqqan. Davlatimiz rahbari yoshlarni 

ana shunday buyuk ajdodlarimizga munosib 
voris boʻlib, yangi Oʻzbekistonda Uchinchi 
Renessans poydevorini barpo etishga daʼvat 
etdi.

Oʻzbekiston milliy terma jamoasining futbol 
boʻyicha jahon chempionatidagi ishtirokiga 
ham toʻxtaldi. Milliy terma jamoamiz garchi 
mundialning guruh bosqichida ishtirokini 
toʻxtatgan boʻlsa-da, ushbu tarixiy ishtirok terma 
jamoamiz uchun oʻziga xos tajriba boʻlishi, katta 
gʻalabalar hali oldinda ekanini taʼkidladi.

Mamlakatimiz yetakchisi yoshlarning 
hayotda munosib oʻrin topishi uchun bilim, kasb 
va texnologiyani eng muhim tayanch sifatida 

koʻrsatdi. Darhaqiqat shunday. Mehnat bozorida 
raqobat tobora kuchayib borayotgan bugungi 
zamonda puxta bilim olmay, professional 
kasb yoki ilgʻor texnologiyalar sir-asrorlarini 
oʻzlashtirmay turib, insonning hayotda oʻz 
yoʻlini topishi amri mahol. Bu achchiq haqiqatni 
hayotning har qadamida uchratish, shunday 
taqdirlarga guvoh boʻlish mumkin.

Shu maʼnoda, har yili 500 ming oʻgʻil-
qizni zamonaviy kasbga oʻqitishga qaratilgan 
“Kelajak bilimlari ekotizimi” yoʻlga qoʻyilishi 
ayni muddao. Bundan tashqari, oʻquv markazlari 
tashkil etish istagidagi yoshlarga yer va davlat 
obyektlari imtiyozli shartlarda beriladigan 
boʻldi. Bunda zarur infratuzilma davlat hisobidan 
yaratiladi, markazlarni qurish va jihozlash uchun 
kredit stavkasi kompensatsiya qilinadi.

Davlatimiz rahbari ilgari surgan yana bir 
muhim tashabbus — “kasb vaucheri”. Bu 
qoʻlida kasbi bor, lekin yangi koʻnikmalarni 
egallamoqchi boʻlgan yoshlar uchun 
moʻljallangan. Loyihaga koʻra, har yili 50 ming 
yoshning zamonaviy kasblarni oʻrganish xarajati 
foizsiz ssuda hisobidan qoplanadi. Ehtiyojmand 
oilalardagi ishsiz 85 ming yoshga xususiy oʻquv 
markazlarida kasb egallashi uchun bepul vaucher 
beriladi. Shu yilning oʻzida bu tizim uchun 120 
milliard soʻm ajratiladi.

“Raqamli kontent” platformasi ham ana 
shunday loyihalardan. Ushbu platformani ishga 
tushirish orqali xorijiy tillarni mukammal 
biladigan 650 mingdan ziyod yoshni bir nuqtada 
jamlab, ularning salohiyatidan yurtimizning 
boy tarixi, madaniy merosi, turizm va eksport 
imkoniyatlarini xalqaro maydonda targʻib 
qilishda foydalanish imkoni yaratiladi. Har yili 
loyihaga 20 milliard soʻmdan ajratiladi.

Xorijda taʼlim olayotgan yoshlar ham 
eʼtibordan chetda qolmaydi. Zero, uchrashuvda 
qayd etilganidek, ular bilan ishlash boʻyicha 
yangi tizim yaratiladi. Yaʼni yetakchi xorijiy 
oliygohlarda oʻqiyotgan 14 mingdan ortiq yigit-
qiz taʼtil davrida yurtimizdagi vazirlik, hokimlik, 
davlat va xususiy kompaniyalarda amaliyot va 
stajirovka oʻtashi mumkin. Buning uchun raqamli 
muloqot platformasi ishga tushiriladi. “El-yurt 
umidi” jamgʻarmasi orqali yoshlarni xususiy 
sektor buyurtmasi asosida ham nufuzli xorijiy 
oliygohlarda oʻqitish imkoniyati yaratiladi.

Uchrashuv oliy taʼlim muassasalari 
bitiruvchilari uchun bir umr yodda qoladigan 
boʻldi. Boisi, Prezidentimiz oliygoh 
bitiruvchisini ishga olgan tadbirkorlar uchun 
imtiyoz berilishini eʼlon qildi. Aniqroq aytganda, 
yosh mutaxassisga nisbatan daromad va ijtimoiy 
soliq bir yil davomida 1 foiz etib belgilanadi. 
Birgina mana shu imtiyoz 200 mingga yaqin 
bitiruvchining ishga joylashishida muhim 
ragʻbat boʻladi.

Mamlakatimiz yetakchisi yoshlarimiz 
hayotida ijobiy oʻzgarish yasaydigan, yengillik, 
qulaylik yaratadigan yana koʻplab tashabbuslarni 
ilgari surdi. Ota-ona qaramogʻidan mahrum 
boʻlgan, harbiy xizmat, migratsiya va 
jazoni oʻtab qaytgan, jismoniy imkoniyati 
cheklangan yoshlarni qoʻllab-quvvatlashga 
qaratilgan “Kafolatlangan birinchi qadam” 
paketi, uyushmagan yoshlarga koʻmaklashgan 
talabalarni ragʻbatlantiruvchi “Ustoz — 
talaba” dasturi, shuningdek, “Yoshlar mini 
franshizasi” dasturi, yoshlarni ragʻbatlantirish 
va yagona maqsad atrofida birlashtirish uchun 
“Oʻzbekiston yoshlar ligasi” platformasi kabilar 
shular jumlasidan.

Joriy yilda “Yangi Oʻzbekiston yoshlari — 
2030” strategiyasi qabul qilingani bu boradagi 
ishlarga yangicha mazmun va sifat bagʻishlaydi. 
Zotan, Oʻzbekiston yoshlar, demakki, 
imkoniyatlar mamlakati. Yoshlarning sifatli taʼlim 
olishi, kasb-hunar egallashi, zamonaviy mehnat 
bozorida munosib oʻrin topishiga koʻmaklashish 
hamda ijtimoiy faolligini qoʻllab-quvvatlash, 
ularda vatanparvarlik, tashabbuskorlik va 
masʼuliyat tuygʻularini mustahkamlash mazkur 
strategiyada mustahkamlab qoʻyilgan.

2030-yilgacha mamlakatimiz iqtisodiyoti 
hajmini 240 milliard dollardan oshirish 
koʻzlangan. Bunda esa, tabiiyki, yoshlar 
tashabbuslari, gʻoyalari, loyihalari muhim 
oʻrin tutadi. Bugungi eʼtibor shu jihatdan ham 
ahamiyatli.

Yoshlar — zamon, davr farzandi. Bugun 
isteʼmolga chuqur kirib ulgurgan axborot 
texnologiyalari va sunʼiy intellekt bilan 
ishlashda ularning oʻrni katta. Shu maʼnoda, 
AT va sunʼiy intellekt yoʻnalishlarida tahsil 
olayotgan talabalar uchun dual taʼlim koʻlami 
kengaytirilib, Muhammad al-Xorazmiy nomidagi 
davlat stipendiyasi hamda iqtidorli qizlar uchun 
“Muhandis qizlar” stipendiyasi taʼsis etilishi 
ular uchun katta imkoniyat boʻladi. Qolaversa, 
joriy yilda 20 ta oliygohda sunʼiy intellekt 
laboratoriyasi tashkil etiladi. Yoshlarning 
ushbu imkoniyatlardan bepul foydalanishi 
iqtisodiyotimiz rivojiga alohida hissa qoʻshadi, 
albatta. 

“Vatan mehri — ijtimoiy tashabbuslar” 
tanlovi, ijtimoiy xavf guruhidagi bolalarni 
qoʻllab-quvvatlashga qaratilgan “Qanot” loyihasi 
yoʻlga qoʻyilishi esa yangi Oʻzbekistonning 
ijtimoiy davlat sifatidagi maqomiga yana bir 
yorqin misol. 

Yoshlar tashabbuslari marafoni esa 
tashabbuslarni ilgari surish va amaliy jarayonga 
kiritish uchun qulay maydonga aylanadi.

Umuman olganda, davlatimiz rahbarining 
yoshlar bilan navbatdagi muloqoti yangi 
Oʻzbekistonda ushbu yoʻnalishdagi siyosatning 
mazmun-mohiyatini yana bir karra namoyon 
etdi.

Muloqot, chin maʼnoda, imkoniyatlar, 
tashabbuslar, gʻoyalar maydoniga aylandi. 
Unda bildirilgan fikrlar, mulohazalar, namoyish 
qilingan loyihalar mamlakatimiz taraqqiyotiga 
xizmat qilishi shubhasiz. 

Dilshod ULUGʻMURODOV,
 “Yangi Oʻzbekiston” muxbiri

BILIMGA TASHNA, YANGILIKKA INTILUVCHAN, AZM-U SHIJOATLI 
YANGI O‘ZBEKISTON YOSHLARI – UCHINCHI RENESSANS BUNYODKORLARI

Shuning uchun ham bugun koʻplab 
ota-onalar farzandlarining Prezident 
maktablarida oʻqishi uchun bor 
imkoniyatini ilmga yoʻnaltiryapti. Chunki 
nufuzli maktablarda taʼlim olayotgan 
yoshlar tez fursatda iqtidorini namoyon 
etyapti. Koʻplab sertifikatlarga ega boʻlib, 
chet el oliygohlariga grantlar yutmoqda.

Prezident maktabi oʻquvchisi sifatida 
ilm-fan, innovatsiya va zamonaviy 
texnologiyalar sohasida yurtimiz sharafini 
munosib himoya qilish, yangi Oʻzbekiston 
taraqqiyotiga hissamni qoʻshishga intilib 
kelyapman. Oʻtgan yili Abu-Dabida 
boʻlgan yirik tanlovda sinfdoshim 
Asilbek Ashrapov va ustozim Sohibxon 
Azizov bilan yomgʻir suvini isteʼmol 
uchun yaroqli holga keltirish loyihamiz 
bilan qatnashib, gʻolib boʻlganimizda 

Avval olimpiadalarni tashkil etish borasida 
aniq tizim yoʻq edi. Hozir hammasi muayyan tizim 
boʻyicha bajariladi. Eng asosiysi, shaffoflik bor. Bu 
har bir yoshga qatʼiyat, umid beradi. Maqsad aniq 
boʻlsa bas, natija bor deya intiladi.

Fan olimpiadalarida muvaffaqiyatga erishish 
yoʻlida kimyodan tashqari oʻz ustimda mustaqil 

MUNOSIB RAG‘BAT KATTA KUCH VA 
ILHOM BAG‘ISHLAYDI 

MEHRNING YORQIN IFODASI

Pahlavon GʻULOMOV,
Toshkent shahridagi Prezident 

maktabi oʻquvchisi, “Mard oʻgʻlon” 
davlat mukofoti sohibi

Mamlakatimizda biz, yosh 
avlodning ilm egallashga ishtiyoqimizni 
oshirish uchun zarur shart-sharoit 
yaratilayotgani xalqaro olimpiadalardagi 
ishtirokimizni ham kengaytirmoqda. 
Alohida Fan olimpiadalari markazi 
tashkil etilishi bilan olimpiadachi 
oʻquvchilarga yanada keng yoʻl ochildi. 
Masalan, markaz ish boshlagach, 
maktabimizga laboratoriya jihozlari, 
zamonaviy doskalar, umuman, 
olimpiadaga kerakli barcha anjomlar 
olib kelindi.

ishlash, qiyinchiliklarni yengishni oʻrgandim. 
Koʻplab oʻquv kurslariga borardim, jiddiy 
tayyorlanardim. Doimiy oʻqish bilan band 

boʻlganman. Mendan yaxshi oʻqishdan boshqasi 
talab qilinmagan. Erishgan yutuqlarimda fidoyi 
ustozlarimning alohida xizmati boʻlgani holda, ota-
onamning ham hissasi katta deb bilaman. Medallar, 
pul mukofotidan ham koʻra, tajriba orttirganim, 
salohiyatim oʻsgani, chiniqqanim men uchun 
eng qimmatli jihatlar boʻldi. Chunki shu tajriba, 
salohiyat bilan endi Markaziy Osiyoda ilk bor 
mamlakatimizda boʻlib oʻtadigan 58-xalqaro kimyo 
olimpiadasi ilmiy qoʻmitasi aʼzosiman. Avvalo, 
100 ga yaqin davlat orasida Oʻzbekiston nomi ilm 
bilan shuhrat topayotganidan sevingan boʻlsam, 
ushbu olimpiadaga mezbonlik yurtimizga ishonib 
topshirilganidan cheksiz gʻururdaman. Shuningdek, 
davlatimizning “Mard oʻgʻlon” medaliga munosib 
koʻrilganim ham qalbimda kuchli hayajon uygʻotdi. 
Bu Prezidentimizning bilimdon, iqtidorli yoshlarga 
mehri boʻlakcha ekanining yana bir ifodasi boʻldi.

Ayni paytda xalqaro olimpiadaga masʼullar qatori 
menda ham kuchli masʼuliyat hissi va hayajon, 
yoshlarimiz muvaffaqiyatiga katta ishonch va umid 
bor. Zero, bu ularga ilmiy salohiyatni koʻrsatish 
uchun juda katta imkoniyat degani. Nasib qilsa, 
nufuzli xalqaro olimpiadalar qatoriga kiradigan 
58-xalqaro kimyo olimpiadasida jonajon vatanimiz 
sharafini ulugʻlash uchun ilmu fanda egallagan 
barcha yutuqlarimizdan unumli foydalanamiz. 

Daler RAHIMOV,
58-xalqaro kimyo olimpiadasi ilmiy 

qoʻmitasi aʼzosi, “Mard oʻgʻlon” davlat 
mukofoti sohibi

avtomobil sovgʻa qilingandi. Bu yil esa 
“Mard oʻgʻlon” davlat mukofoti bilan 

taqdirlandim. Bunday ketma-ket ragʻbat, 
alohida eʼtibor menga yanada katta kuch 
va ilhom bagʻishlaydi. 

Ayni paytda maktabimizda 
tashkil etilgan “Board games” klubi 
rahbariman. Shu bilan birga, drama, 
robototexnika, biologiya klublarining 
faol aʼzosiman. Oʻzbekiston Ekologik 
partiyasining “Yosh ekologlar” qanoti 
aʼzosi sifatida ham tadbirlarda faol 
ishtirok etib kelyapman. Buning 
uchun menga bilim va tarbiya bergan 
ustozlarimga, doimo qoʻllab-quvvatlab 
kelayotgan ota-onamga hamda yoshlarga 
beqiyos imkoniyatlar yaratayotgan 
Prezidentimizga samimiy minnatdorlik 
bildiraman. Yuksak ishonchni oqlash, 
yurtimiz ravnaqi va xalqaro nufuzini 
yanada yuksaltirish yoʻlida bor bilimim, 
salohiyatim va gʻayratimni safarbar 
qilishga tayyorman.

2030-yilgacha mamlakatimiz iqtisodiyoti 
hajmini 240 milliard dollardan oshirish 
koʻzlangan. Bunda esa, tabiiyki, yoshlar tashabbuslari, 
gʻoyalari, loyihalari muhim oʻrin tutadi. Bugungi eʼtibor 
shu jihatdan ham ahamiyatli.

faol va izlanuvchan yoshlari mahalla hayoti, 
ekologiya, startaplar, muhandislik va kitobxonlik 
madaniyatini yuksaltirish kabi sohalardagi 
loyihalarini namoyish etdi.

Chindan ham bu yerda taqdim etilgan 
loyihalar turfa xil. Ularda yoshlarning orzu-
umidlari, maqsadlari mujassam. Masalan, 
“Makon AI” startapi asoschisi Asilbek Ashurov 
Prezident maktabi bitiruvchisi. Chikago 
universiteti talabasi. 18 yoshida “Makon 
AI” startapini taʼsis etib, sunʼiy intellektga 
asoslangan SAT/AP testlariga tayyorlovchi 
platforma ishlab chiqdi. Bugun startap 3 million 
dollarga baholanmoqda.

Sirojiddin Olimov esa yoshlarga qulaylik 
yaratish maqsadida loyiha doirasida “Mutolaa” 
loyihasini yaratgan. Hozirgacha mobil ilova 5 
million martadan ortiq yuklab olingan. Ilova 
orqali oʻqilayotgan kitoblar soni 18 milliondan 
ziyodni tashkil qiladi.

Xullas, bu yerda jamlangan loyihalar 
mamlakatimiz yoshlari tomonidan yaratilgan 
yoki yaratilayotgan loyihalarning, ehtimol, 
mingdan biridir. Lekin shunisi muhimki, bular 
mamlakatimiz taraqqiyotiga munosib hissa 
boʻlib qoʻshilishi turgan gap.

Loyihalarni koʻzdan kechirar ekanmiz, 
taraqqiyot yoʻlidagi eng muhim va zarur sarmoya 
— inson kapitaliga yoʻnaltirilgan mablagʻ degan 
tushuncha naqadar toʻgʻri ekanini yana bir bor 
anglaymiz. Shu nuqtayi nazardan aytganda, 
mamlakatimizda yoshlarga berilayotgan eʼtibor 
kelgusi taraqqiyot yoʻlimizni mustahkamlovchi 
muhim poydevor boʻlayotgani ular erishayotgan 
mana shunday yutuqlarda, katta-katta 
muvaffaqiyatlarda yaqqol koʻzga tashlana 
boshlayotgani, ayniqsa, diqqatga sazovor.

Prezidentimizning joriy yil 29-iyundagi 
tegishli farmoni va qaroriga muvofiq, oʻz 
bilimi, isteʼdodi, tashabbuskorligi va fidoyiligi 
bilan yangi Oʻzbekiston taraqqiyotiga munosib 
hissa qoʻshayotgan bir guruh yoshlar “Kelajak 
bunyodkori” medali va “Mard oʻgʻlon” davlat 
mukofoti bilan taqdirlangan edi.

Davlatimiz rahbari muloqot asnosida ana shu 
mukofotlarni oʻz egalariga topshirdi.

Shundan soʻng mamlakatimiz yetakchisining 
yoshlar bilan muloqoti boshlandi. Davlatimiz 
rahbari, avvalo, yurtimizning barcha yigit-
qizlarini bayram bilan samimiy tabrikladi.

— Biz islohotlarimizning ilk kunlaridan 
yoshlarni qoʻllab-quvvatlash, ularning orzu 
va intilishlarini roʻyobga chiqarishni davlat 
siyosatining eng ustuvor yoʻnalishlaridan 
biri sifatida belgilab olganmiz, — dedi 
Prezidentimiz.

Darhaqiqat, soʻnggi yillarda mamlakatimizda 
yoshlar bilan ishlash boʻyicha dunyoda oʻxshashi 
yoʻq tizim yaratildi. Gap yoshlar bilan manzilli 
ishlash tizimi haqida borar ekan, bundan roppa-
rosa 6 yil oldin kuzatilgan tarixiy bir voqeaga 
toʻxtalsak, oʻrinli boʻladi, nazarimizda. Xususan, 
Prezidentimizning 2020-yil 30-iyundagi tegishli 
farmoni va qarori bilan Yoshlar ishlari agentligi 
tashkil etildi.

Mamlakatimiz yetakchisining 2017-yil 30-
iyun kunidagi yoshlar bilan tarixiy muloqoti 
yoshlarga oid davlat siyosatida yangi bosqichni 

4 Bugun yangi uy-joylar, infratuzilma obyektlarini 
qurishda foydalanilayotgan materiallarning qariyb 98 foizi yurtimizda ishlab 

chiqarilmoqda.

Bugungi kunda qurilish mamlakat 
iqtisodiyotining eng faol va eng tez rivojlanayotgan 
tarmoqlaridan biri. Soʻnggi yillarda “Oʻzbekiston 
— 2030” strategiyasi doirasidagi keng koʻlamli 
bunyodkorlik ishlari, zamonaviy uy-joylar, 
sanoat korxonalari, ijtimoiy soha infratuzilma 
obyektlari va yangi shaharlar barpo etilishi qurilish 
materiallariga talabni keskin oshirdi. Natijada 
qurilish materiallari sanoati endilikda oddiy ishlab 
chiqarish tarmogʻi emas, balki iqtisodiy oʻsishning 
muhim drayveriga aylanmoqda.

Prezidentimiz yigʻilishda taʼkidlaganidek, 
bundan 10 yil avval mamlakatimizda ishlab 
chiqarilgan qurilish materiallari assortimenti 
ancha cheklangan edi. Asosan gʻisht, sement, 
qum-shagʻal, oyna va shifer kabi mahsulotlar 
ishlab chiqarilar, ular qurilishda foydalaniladigan 
materiallarning atigi 30-40 foizini qamrab olardi. 
Bugungi kunga kelib esa vaziyat tubdan oʻzgardi. 
Sohaga 12 milliard dollardan ortiq investitsiya 
jalb qilinib, 4 mingdan ziyod zamonaviy korxona 
tashkil etildi. Natijada sement, bazalt, gazoblok, 
keramik buyumlar, quruq qurilish qorishmalari, 
energiya tejamkor materiallar va boshqa koʻplab 
mahsulotlar boʻyicha ichki talabni toʻliq 
qoplaydigan quvvatlar yaratildi.

Eng muhimi, bugun yangi uy-joylar, 
infratuzi lma obyekt lar ini  qurishda 
foydalanilayotgan materiallarning qariyb 98 foizi 
yurtimizda ishlab chiqarilmoqda. Bu esa nafaqat 
import oʻrnini bosish, balki iqtisodiy xavfsizlikni 
taʼminlash, yangi ish oʻrinlari yaratish va eksport 
salohiyatini oshirishga xizmat qilmoqda. Soʻnggi 
yillarda tarmoqdagi ishlab chiqarish hajmi 7 
trillion soʻmdan 53 trillion soʻmga yetgani, eksport 
hajmi esa 1,2 milliard dollarga chiqqani buning 
yaqqol tasdigʻidir.

Ayni paytda soha vakillari oldida yanada ulkan 
vazifalar turibdi, Aholini uy-joy bilan taʼminlash 
boʻyicha qabul qilingan uzoq muddatli dasturda 
2040-yilgacha quriladigan uy-joylar sonini 2 
barobar oshirish, “Yangi Oʻzbekiston” massivlari 
sonini 120 taga yetkazish belgilangan. Bundan 
tashqari, har yili oʻnlab million kvadrat metr tijorat 
va sanoat obyektlari foydalanishga topshirilmoqda. 
Bularning barchasi qurilish materiallari ishlab 
chiqaruvchilari oldiga katta vazifalarni qoʻymoqda.

Videoselektor yigʻilishida davlatimiz 
rahbari tomonidan alohida eʼtibor qaratilgan 
masalalardan biri sifat va standartlar boʻldi. 
Endi qurilish materiallari sanoati faqat ishlab 
chiqarish hajmi bilan emas, balki mahsulot 
sifati, energiya samaradorligi, ekologik 
xavfsizligi va xalqaro standartlarga mosligi 
bilan ham raqobatlashishi lozim. Ayniqsa, atom 

Ayni paytda dunyo aholisi, jumladan, 
Oʻzbekistonda nufus koʻpayishi oziq-ovqat 
mahsulotlariga ehtiyojni ham orttirmoqda. Biroq 
oziq-ovqat yetishtirishning asosiy manbasi boʻlgan 
suv resurslari kamayib borayotgan sharoitda 
obihayotdan samarali va tejamkor foydalanish 
tobora dolzarb ahamiyat kasb etmoqda. Shu bois, 
koʻplab mamlakatlarda suv tejovchi texnologiyalarni 
joriy etishga alohida eʼtibor qaratilmoqda.

Yurtimizda suv resurslarining qariyb 90 
foizi qishloq xoʻjaligi ehtiyoji uchun sarflanadi. 
Soʻnggi yillarda davlatimiz tomonidan suv 
resurslaridan samarali foydalanish va suv 
tejovchi texnologiyalarni joriy etish boʻyicha 

Kuni kecha Prezidentimiz raisligida oʻtkazilgan videoselektor 
yigʻilishida qurilish materiallari sanoatini yanada rivojlantirish va 
tarmoqning iqtisodiyotdagi oʻrnini mustahkamlash hamda kelgusi 
yillardagi ustuvor vazifalar atroflicha muhokama qilindi. Mazkur 
yigʻilishda davlatimiz rahbari tomonidan ilgari surilgan gʻoyalar 
va belgilab berilgan topshiriqlar nafaqat qurilish materiallari 
ishlab chiqaruvchilari, balki butun qurilish majmuasi oldida 
yangi masʼuliyat va imkoniyatlar eshigini ochmoqda.

elektr stansiyasi, Yangi Toshkent shahri, yangi 
xalqaro aeroport, avtomobil yoʻllari va boshqa 
megaloyihalarda foydalaniladigan materiallarga 
qoʻyiladigan talablar mutlaqo yangi bosqichni 
talab etmoqda.

Bu borada mahalliy ishlab chiqaruvchilar uchun 
katta imkoniyatlar yaratilmoqda. Prezidentimiz 
tomonidan yirik loyihalarda mahalliy va import 
mahsulotlar uchun teng sharoit yaratish boʻyicha 
yangi mexanizmlarni joriy etish vazifasi 
qoʻyildi. Bu esa mahalliy korxonalarni sifat va 
innovatsiyalar boʻyicha yanada faolroq ishlashga 
undaydi.

Yigʻilishda energiya samaradorligini oshirish 
masalasiga jiddiy eʼtibor qaratildi. Bugun dunyo 
tobora “yashil iqtisodiyot” tamoyillari asosida 
rivojlanmoqda. Qurilish ham bundan mustasno 
emas. Energiya tejamkor qurilish materiallaridan 
foydalanish nafaqat aholi xarajatlarini 
kamaytiradi, balki mamlakat energetika tizimiga 
tushayotgan yuklamani ham sezilarli darajada 
pasaytiradi.

Mutaxassislarning hisob-kitoblariga koʻra, bino 
fasadi va tom qismini issiqlik saqlovchi zamonaviy 
materiallar bilan qoplash hamda energiya tejamkor 
oynalar oʻrnatish orqali energiya sarfini 30 
foizgacha kamaytirish mumkin. Bu esa bugungi 
sharoitda nihoyatda muhimdir.

Qashqadaryo viloyatining Qamashi tumanida 
amalga oshirilayotgan tajriba loyihasi aynan shu 
maqsadga xizmat qilmoqda. Xalqaro tajribalar 

asosida ishlab chiqilgan yangi yondashuv 
orqali qurilgan uy-joylarda energiya sarfi 25-30 
foiz qisqarishi va qurilish tannarxi esa 20 foiz 
kamayishi kutilmoqda. Prezidentimiz ushbu 
tajribani respublika boʻylab ommalashtirish 
zarurligini alohida taʼkidladi.

Bugungi kunda qurilish materiallari sanoati 
oldida turgan yana bir muhim vazifa eksport 
geografiyasini kengaytirishdir. Qoʻshni 
davlatlarning oʻzi yiliga 13 milliard dollarlik 
qurilish materiallarini import qilmoqda. Bu esa 
mahalliy ishlab chiqaruvchilar uchun ulkan bozor 
va yangi imkoniyatlar deganidir. Prezidentimiz 
tomonidan eksportni oshirish uchun noanʼanaviy 
yondashuvlarni qoʻllash, xorijiy mamlakatlarda 
namunaviy energiya tejamkor uylar qurish va 
mahalliy mahsulotlarni faol targʻib qilish boʻyicha 
aniq topshiriqlar berildi.

Shuningdek, sohada xalqaro sertifikatlash 
tizimini keng joriy etish, sertifikatlangan 
mahsulotlarning yagona elektron platformasini 
yaratish borasida ham muhim vazifalar qoʻyildi. 

Qurilish va uy-joy kommunal xoʻjaligi 
vazirligi uchun mazkur videoselektor yigʻilishida 
belgilab berilgan vazifalar dasturilamal boʻlib 
xizmat qiladi. Biz qurilish materiallari sanoatini 
yangi bosqichga olib chiqish, sifat va xavfsizlik 
standartlarini kuchaytirish, energiya tejamkor 
texnologiyalarni keng joriy etish hamda 
mahalliy ishlab chiqaruvchilarning eksport 
salohiyatini oshirish yoʻlida barcha zarur 
choralarni koʻramiz.

Zero, zamonaviy, qulay va xavfsiz uy-
joylar, raqobatbardosh iqtisodiyot hamda inson 

manfaatlariga xizmat qiladigan infratuzilma, 
avvalo, sifatli qurilish materiallaridan boshlanadi. 
Qurilish materiallari sanoatini rivojlantirish esa 
yangi Oʻzbekistonning uzoq muddatli taraqqiyoti 
va xalqimiz farovonligining mustahkam 
poydevorini yaratadi. 

Sherzod HIDOYATOV,
qurilish va uy-joy kommunal 

xoʻjaligi vaziri

Insoniyot taraqqiyoti va taqdiri bevosita tabiiy resurslar bilan uzviy 
bogʻliq. Unga talabning muttasil ortib borishi, shubhasiz, atrof-muhitga 
jiddiy zarar yetkazadi va koʻplab ekologik, ijtimoiy hamda iqtisodiy 
muammolarni keltirib chiqaradi. Bugun dunyo mamlakatlari buni 
toʻgʻri anglagan holda “yashil” iqtisodiyotni rivojlantirishga katta 
eʼtibor qaratmoqda. Iqtisodiy oʻsishning ushbu yangi modeli, birinchi 
navbatda, global ekologik muammolarni hal qilish, jamiyatning oʻsib 
borayotgan farovonligi va sayyoramizning tabiiy resurslari oʻrtasidagi 
muvozanatni topish hamda saqlashga xizmat qiladi.

Nilufar DEHQONOVA,
iqtisodiyot fanlari boʻyicha falsafa doktori, dotsent

Iqlim oʻzgarishi global muammoga aylangan 
bugungi kunda suv resurslaridan oqilona va samarali 

foydalanish eng dolzarb vazifalardan. Tabiiy suv zaxiralari 
cheklangani, aholi soni va isteʼmol hajmining muttasil ortib borishi, 

shuningdek, iqtisodiyot tarmoqlaridagi yuqori oʻsish surʼati suvga 
talabni yil sayin oshirmoqda.

keng koʻlamli ishlar bajarilmoqda. Jumladan, 
Prezidentimizning 2020-yil 10-iyuldagi tegishli 
farmoni bilan tasdiqlangan Oʻzbekiston 
Respublikasi suv xoʻjaligini rivojlantirishning 
2020-2030-yillarga moʻljallangan 
konsepsiyasida suv tejovchi texnologiyalar 
joriy etilgan maydonlarni 2030-yilga qadar 2 
million gektarga yetkazish vazifasi belgilangan. 
Shuningdek, keyingi yillarda qabul qilingan 
qator farmon va qarorlarda ham suv resurslarini 
boshqarishni takomillashtirish, zamonaviy 
sugʻorish texnologiyalarini kengaytirish va 
yangi innovatsion yechimlarni ishlab chiqish 
ustuvor vazifalar sifatida belgilangan.

Davlatimiz rahbarining 2026-yil 8-maydagi 
“Lalmi va yaylov yer uchastkalarini 
foydalanishga kiritishni ragʻbatlantirishning 
yangi mexanizmlarini joriy etish chora-
tadbirlari toʻgʻrisida”gi farmoni hamda 2026-yil 
25-maydagi “Sel-toshqin suvlaridan samarali 
foydalanishni taʼminlash chora-tadbirlari 
toʻgʻrisida”gi qarorida lalmi va yaylov yerlaridan 
samarali foydalanish, sel-toshqin suvlarini 
jamgʻarish va ulardan qishloq xoʻjaligida keng 

foydalanish boʻyicha muhim vazifalar qayd 
etilgan.

Bugun qishloq xoʻjaligi ishlab chiqarishini 
barqaror rivojlantirishning eng istiqbolli 
yoʻnalishlaridan biri resurstejamkor 
texnologiyalarni joriy etishdir. Ayniqsa, 
lalmikor maydonlarda yomgʻir va sel suvini 
jamgʻarish hamda undan qoʻshimcha sugʻorish 
manbasi sifatida foydalanish yuqori samara 
bermoqda.

Dehqonchilikning asosiy vazifasi aholini 
oziq-ovqat mahsulotlari bilan taʼminlash. 
Buning uchun oʻsimliklar uchun zarur yorugʻlik, 
issiqlik, havo, suv va ozuqa omillari yetarli 
boʻlishi lozim. Ushbu omillardan birortasi 
yetishmasligi oʻsimlik rivojlanishiga salbiy 
taʼsir koʻrsatib, hosildorlikning pasayishiga olib 
keladi.

Qishloq xoʻjaligi ishlab chiqarishini 
rivojlantirish va barqarorligini taʼminlashning 
eng istiqbolli yoʻnalishlaridan biri ekinlarni 
intensiv usulda yetishtirish, ekinlar 
parvarishi uchun sarflanayotgan moddiy va 
moliyaviy resurslarning imkon qadar yuqori 
samaradorligiga erishishdir. Jumladan, lalmikor 
maydonlardan yuqori va barqaror hosil 
yetishtirishda yomgʻir va sel suvini jamgʻarib, 
ekinlarni yomgʻirlatib sugʻorish tizimini qoʻllash 
— eng samarali usul.

Mamlakatimiz hududidagi lalmikor 
maydonlarda yetishtiriladigan boshoqli, 
dukkakli don va boshqa qishloq xoʻjaligi 
ekinlarining hosildorligi asosan ob-havo 
sharoitiga bogʻliq. Oʻtkazilgan tahlil 
natijalariga koʻra, soʻnggi 44 yilda lalmi 
maydonlarda havo harorati oʻrtacha 1,7 
daraja oshgani, yogʻingarchilik miqdori 41,9 
millimetrga hamda havoning nisbiy namligini 
19 foiz kamaygani kuzatilgan.

Ayni maqsadda Lalmikor dehqonchilik 
ilmiy-tadqiqot institutida Innovatsion rivojlanish 
agentligi granti doirasida “Lalmikor maydonlarda 
don va dukkakli ekinlarni yetishtirishda yomgʻir 
va kichik sel suvlaridan samarali foydalanish 

texnologiyasini ishlab chiqish” mavzusida ilmiy 
tadqiqotlar oʻtkazilmoqda.

Tadqiqot natijalari ushbu yoʻnalishning 
yuqori samaradorligini koʻrsatmoqda. Xususan, 
2025-yilda yogʻingarchilik miqdori 320,5 
millimetr boʻlgan sharoitda “qizil don” navli 
yumshoq bugʻdoyda may oyida sunʼiy havzalarga 
jamgʻarilgan yomgʻir va sel suvi asosida 
yomgʻirlatib sugʻorish qoʻllanganda gektaridan 
15,2 sentner hosil olindi. Bu koʻrsatkich 
anʼanaviy usulda yetishtirilgan hosilga nisbatan 
3-4 barobar yuqori boʻlib, hosildorlikning 272-
353 foiz oshishini taʼminladi.

Mutaxassislar hisob-kitobiga koʻra, togʻ va 
togʻoldi hududlardagi lalmi yerlarda yomgʻir va 
sel suvini jamgʻarish hamda ulardan samarali 
foydalanish texnologiyalarini keng joriy 
etish orqali 938,1 ming gektar lalmi maydon 
hosildorligini sezilarli darajada oshirish mumkin. 
Natijada bu maydonda oʻrtacha 5-6 sentnerdan 
olinayotgan hosilni 3-4 barobar koʻpaytirish 
va qoʻshimcha ravishda 1,5-2 million tonna 
mahsulot yetishtirish imkoniyati paydo boʻladi.

Shubhasiz, yomgʻir va sel suvlaridan 
samarali foydalanishga asoslangan innovatsion 
texnologiyalarni amaliyotga keng joriy etish suv 
resurslaridan oqilona foydalanish, oziq-ovqat 
xavfsizligini mustahkamlash hamda lalmikor 
yerlar samaradorligini oshirishda katta ahamiyat 
kasb etadi.

Bunyod MAMARAHIMOV,
Lalmikor dehqonchilik ilmiy-

tadqiqot instituti direktori

QURILISH  MATERIALLARI  SANOATI
30 foiz kamaytirish maqsadi koʻzda 
tutilmoqda. Shuningdek, iqtisodiyotning 
barcha tarmoqlarida suvdan foydalanish 
samaradorligini sezilarli darajada oshirish 
uchun 1 million gektargacha maydonda 
suv tejovchi sugʻorish texnologiyasini joriy 
etish, yiliga 200 million tup koʻchat ekish 
va koʻchatlarning umumiy sonini 1 milliard 
tupdan oshirish orqali shaharlardagi 
yashil maydonlarni 30 foizdan ortiqroqqa 
kengaytirish, oʻrmon fondi zaxiralari 
koʻrsatkichini 90 million kub metrdan 

koʻproqqa yetkazish mamlakatda ekologik 
barqarorlikni taʼminlashda katta ahamiyat 
kasb etadi.

Hozirgi  global  tendensiyalar 
ekologik sugʻurta va davlat-xususiy 
sheriklik mexanizmlari orqali ekologik 
investitsiyalarni jalb etish koʻlami 
kengayayotganini koʻrsatmoqda. Yevropa 
Ittifoqi davlatlari hamda Janubiy Koreya, 
Xitoy va Singapur kabi mamlakatlarda 
“yashil” moliya siyosati iqtisodiy 
dasturlar bilan integratsiyalashgan holda 
amalga oshirilmoqda. Ushbu tajribalar 
milliy darajadagi barqaror rivojlanish 
strategiyalari uchun juda muhim.

Yaqinda oʻtkazilgan V Toshkent xalqaro 
investitsiya forumida davlatimiz rahbari 
koʻp qirrali hamkorlikni yanada kengaytirish 
uchun qator ustuvor yoʻnalishlarga toʻxtalib 
oʻtdi. Xususan, ushbu ustuvorlikda 
toʻrtinchi yoʻnalish “yashil” energetika va 
sunʼiy intellekt sohalaridagi sheriklikni 
yanada chuqurlashtirish ekaniga alohida 
urgʻu berdi.

Jumladan, Prezidentimiz bunday dedi: 
“Xabaringiz bor, “yashil” energetikaga 
katta eʼtibor berib kelyapmiz. Yaqin 
yillarda umumiy elektr generatsiyasida 
uning ulushini 54 foizga yetkazishni 
reja qilganmiz. Investorlarga quyosh va 
shamol elektr stansiyalari bilan bir qatorda 
energiya saqlash tizimlarini rivojlantirish, 
tarmoqlarni modernizatsiya qilish, “yashil” 

energiya asosida ishlaydigan data markazlar 
barpo etish taklifini ilgari suramiz. 
Sunʼiy intellekt tarmogʻini rivojlantirish 
— davrimizning muhim talabi. Xorijiy 
ekspertlar Oʻzbekistonda kelgusi besh yilda 
ushbu yangi yoʻnalishda kamida 10 milliard 
dollarlik qoʻshimcha qiymat yaratilishini 
prognoz qilyapti. Sunʼiy intellektni barcha 
sohalarga keng joriy etish uchun eng ilgʻor 
tajribalar asosida Milliy strategiyani qabul 
qildik. Uning doirasida “Besh million 
yetakchi” dasturi boshlandi. Asosiy 
vazifamiz sunʼiy intellekt orqali aholining 
barcha qatlamlari hayotini yaxshilash, 
undan taʼlim, davlat xizmatlari va biznes 
jarayonlarida keng foydalanishdan iborat. 
Biz Qoraqalpogʻistonda sunʼiy intellekt 
loyihalari va data markazlar uchun maxsus 
zona yaratdik. Bu hududda 2040-yilgacha 
investorlar barcha turdagi soliq va 
bojlardan ozod qilinadi, yoʻl, elektr, suv 
infratuzilmasi davlat hisobidan qurib 
beriladi, 1 kilovatt-soat elektr energiyasi 
uchun 5 sent miqdorida imtiyozli tarif 
belgilanadi. Shu bilan birga, maxsus 
huquqiy rejimga ega boʻlgan Oʻzbekiston 
xalqaro raqamli texnologiyalar markazini 
ham tashkil etyapmiz”.

Shu nuqtayi nazardan, forumda 
qatnashgan xorijiy investorlardan biri — 
ACWA kompaniyasi rahbari Oʻzbekiston 
“yashi l”  energet ika taraqqiyot iga 
qadam qoʻygan ilk vaqtlaridanoq asosiy 
hamkorlardan biri sifatida yirik loyihalarni 
amalga oshirishda ishtirok etayotganidan 
mamnunligini bildirdi.

Oʻzbekiston ham Markaziy Osiyo 
davlatlari orasida birinchilardan boʻlib 
“yashil” iqtisodiyotga oʻtish yoʻlini 
tanladi va bunga faol kirishdi. Sohaga 
xalqaro tajribalar, ilgʻor texnologiyalar va 
yirik investorlar jalb qilindi. Investorlar 
ushbu loyihalar kelajagiga, hamkorlik 
istiqbollariga, taklif etilgan imkoniyat 
va sharoitlarga ishonch bildirib, sarmoya 
kiritmoqda. Bugun ACWA kompaniyasi 
Oʻzbekistonning “yashil” energetika 
sohasidagi eng yirik investorlaridan. 
Kompaniya 15 mamlakatdagi 110 ta 
loyihada 120 milliard dollardan ortiq 
qiymatdagi aktivlarni boshqarib kelmoqda. 
Bu loyihalarning umumiy ishlab chiqarish 
quvvati 95,7 gigavatt boʻlib, uning 
yarmidan koʻpi qayta tiklanuvchi energiya 
manbalariga toʻgʻri keladi.

Oʻzbekiston bilan hamkorlik oʻtgan 
qisqa muddatda ACWA kompaniyasining 
xalqaro oʻsish strategiyasida markaziy oʻrin 
egalladi. Kompaniyaning mamlakatdagi 
19 ta loyihaga kiritgan va rejadagi 
investitsiyalari hajmi 15 milliard dollarga 
yetdi. Bu qayta tiklanuvchi energiya 
yoʻnalishidagi eng yirik xususiy energetika 
portfelidir. Bugunga qadar Oʻzbekistonning 
turli hududlarida oʻnlab quyosh va shamol 
elektr stansiyalari qurilib ishga tushirilgan 
boʻlsa, yana bir qancha loyihalar faol 
davom ettirilyapti.

“Yashi l”  iqt isodiyotni  xalqaro 
miqyosda qoʻllab-quvvatlash Oʻzbekiston 
iqtisodiyotini diversifikatsiya qilish, tabiiy 
resurslardan samarali foydalanish va 
atrof-muhitni muhofaza qilishning asosiy 
omillaridan. 

HOSILDORLIKNI TO‘RT  BAROBARGACHA 
OSHIRISH IMKONIYATI BOR

YUQORI BOSQICHGA OLIB CHIQILADI

Munosabat

Jahon hamjamiyati iqlim oʻzgarishlarini 
insoniyat oldida turgan eng jiddiy 
muammolardan biri sifatida tan olmoqda. 
Mutaxassislar fikricha, global isishning 
oldini olish yoʻlidagi muhim qadamlardan 
biri iqtisodiyotni yashillashtirishdir. 
Bu borada mamlakatimizda ham aniq 
chora-tadbirlar belgilanib, amaliy ishlar 
boshlab yuborilgan. Xususan, sohaga 
oid qator normativ-huquqiy hujjatlar 
qabul qilindi. Prezidentimizning 2022-
yil 2-dekabrdagi “2030-yilgacha 

Oʻzbekiston Respublikasining “yashil” 
iqtisodiyotga oʻtishiga qaratilgan islohotlar 
samaradorligini oshirish boʻyicha chora-
tadbirlar toʻgʻrisida”gi qarori mazkur 
jarayonning mantiqiy davomi sifatida yangi 
Oʻzbekistonning taraqqiyot strategiyasida 
belgilangan vazifalarning oʻz vaqtida 
ijrosini taʼminlashga qaratilgan muhim 
tarixiy hujjatdir.

Qaror bilan tasdiqlangan 2030-yilgacha 
Oʻzbekiston Respublikasida “yashil” 
iqtisodiyotga oʻtish va “yashil” oʻsishni 
taʼminlash dasturida qator muhim strategik 
maqsadlarga erishish koʻzda tutilgan. 
Xususan, Parij kelishuvi majburiyatlariga 
sodiq qolgan holda issiqxona gazlarining 
yalpi ichki mahsulot birligiga nisbatan 
solishtirma ajratmalarini 2010-yildagi 
darajadan 35 foiz qisqartirish masʼuliyati 
yuklatilmoqda.

Ushbu maqsadlar uchun qayta 
tiklanuvchi energiya manbalari ishlab 
chiqarish quvvatini 15 gigavattga oshirish 
va ularning ulushini elektr energiyasini 
ishlab chiqarish umumiy hajmining 30 
foizidan koʻproqqa yetkazish vazifalari 
belgilanmoqda.

Sanoat  sohasida energiya 
samaradorligini kamida 20 foiz oshirish, 
yalpi ichki mahsulot birligiga toʻgʻri 
keladigan energiya sarfi hajmi, jumladan, 
qayta tiklanuvchi energiya manbalaridan 
foydalanishni kengaytirish hisobiga 

Xalqaro turkiy madaniyat tashkiloti — 
TURKSOY Doimiy kengashining qarori bilan 
har yili turkiy davlatlardagi shaharlardan biri 
“Turkiy dunyoning madaniyat poytaxti” deb eʼlon 
qilinadi. Bu ana shu shaharlar timsolida har bir 
mamlakatning oʻziga xosligi, madaniyati, sanʼati, 
anʼana va qadriyatlarini xalqaro miqyosda 
yanada keng targʻib etishga ulkan imkoniyat 
yaratadi. 
Oʻtgan davrda Ostona, Eskishahar, 
Qozon, Mari, Sheki, Turkiston,
Kastamonu, Oʻsh, Xiva, Bursa, 
Shusha, Anau, Aqtau shunday 
sharafli maqomga ega boʻldi.

                        ni
qo‘llab-quvvatlash dolzarb vazifa

“YASHIL” IQTISODIYOT
Islohotlar amalda

YANGI O‘ZBEKISTON

USHBU MAQOLANI 
QORAQALPOQ TILIDA 
HAM OʻQISH UCHUN 
QR-KODNI SKANER 

QILING!

HECH  KIM  E’TIBORDAN  CHETDA  QOLMAYDI
Ijtimoiy himoya

USHBU MAQOLANI 
QORAQALPOQ TILIDA 
HAM OʻQISH UCHUN 
QR-KODNI SKANER 

QILING!

Birinchi bosqichda 2026-yil 1-yanvardan 
boshlab homiladorlik va tugʻish nafaqasini 
davlat ijtimoiy sugʻurtasi orqali tayinlash va 
toʻlash tizimi yoʻlga qoʻyildi. Yangi tizim joriy 
qilingandan boshlab 5 oy davomida (2026-yil 
yanvar-may) homiladorlik va tugʻish boʻyicha 
ochilgan 57,9 ming mehnatga layoqatsizlik 
varaqasi uchun jami 658,4 milliard soʻmlik 
nafaqa toʻlab berildi. Misol uchun, ijtimoiy 
sugʻurta orqali 2025-yilda xususiy sektorda 
band boʻlgan ayolga oʻrtacha 2,6 million soʻm 
dekret nafaqasi toʻlangan boʻlsa, yangi tizimni 
joriy etish hisobiga oʻrtacha nafaqa miqdori 14,8 
million soʻmni tashkil etdi. Natijada xususiy 
sektorda band boʻlgan ayollarga nafaqa toʻlab 
berish salmogʻi 2025-yilning mos davriga 
nisbatan 2 baravar oshdi. Oʻtgan yilning shu 
davrida 5100 ayol nafaqa olgan boʻlsa, joriy 
yilda bu koʻrsatkich 9600 nafarga yetdi.

Prezidentimizning 2025-yil 3-noyabrdagi 
“Davlat ijtimoiy sugʻurtasi boʻyicha toʻlovlarni 
tayinlash va toʻlash tizimini takomillashtirishga 
oid chora-tadbirlar toʻgʻrisida”gi farmoni bilan 
davlat ijtimoiy sugʻurtasi boʻyicha toʻlovlarni 
tayinlash va toʻlashning yangi tizimi joriy 
etildi. Maqsad aholini ogʻir hayotiy vaziyatlarda 
moddiy qoʻllab-quvvatlash, rasmiy bandlikni 
ragʻbatlantirishdir.

TURKSOY Doimiy kengashining 2025-yil 
noyabrda Qozogʻistonning Aqtau shahrida boʻlib 
oʻtgan 42-yigʻilishida “Andijon — 2026-yilda 
turkiy dunyoning madaniyat poytaxti” deb eʼlon 
qilindi.

Shu munosabat bilan joriy yilda 
oʻtkaziladigan xalqaro tadbirlar oldidan 
Andijonning Bobur shahridagi amfiteatrda 
tantanali ochilish marosimi tashkil etildi. Unda 
qator qardosh oʻlkalar madaniyat vazirlari va 
ularning oʻrinbosarlari, TURKSOY bosh kotibi, 
koʻplab xalqaro tashkilotlar va diplomatik 
korpus vakillari, faxriylar, yoshlar qatnashdi.

Prezidentimiz Andijon shahrining “Turkiy 
dunyoning madaniyat poytaxti” deb eʼlon 
qilinishi doirasida oʻtkazilayotgan xalqaro 
tadbirlar ishtirokchilariga tabrik yoʻlladi. 
Bu nafaqat ushbu marosimning nufuzini 
oshirdi, balki Oʻzbekistonning turkiy 
dunyo birligiga, hamjihatligiga, qolaversa, 
TURKSOY faoliyatiga naqadar katta eʼtibor 
qaratayotganining yorqin tasdigʻi boʻldi.

Tabrikda taʼkidlanganidek, Andijon shahrining 
bunday yuksak sharafga munosib koʻrilgani 
Oʻzbekistonning boy tarixi, madaniy-maʼnaviy 
merosi, yurtimizning turkiy madaniyat rivojiga 
qoʻshgan bebaho hissasi, mamlakatimizda olib 
borilayotgan keng koʻlamli islohotlarning xalqaro 
miqyosdagi yana bir eʼtirofidir.

Soʻnggi yillarda Prezidentimizning qatʼiy 
siyosiy irodasi va uzoqni koʻzlagan oqilona 
siyosati tufayli Oʻzbekiston turkiy olamda 
hamjihatlikni mustahkamlash, qardosh xalqlar 
oʻrtasidagi azaliy rishtalarni yangi bosqichga 
olib chiqishda faol tashabbuskorlardan biri 
sifatida eʼtirof etilmoqda. 

Faoliyatim sabab turkiy olamga daxldor 
juda koʻplab xalqaro madaniy tadbirlar, ilmiy 
anjumanlar, uchrashuv va muloqotlarda 
qatnashaman. Ana shunday nufuzli tadbirlarda 

XALQARO MIQYOSDAGI YANA BIR YUKSAK EʼTIROF

Xalqaro turkiy madaniyat tashkiloti — 
TURKSOY Doimiy kengashining qarori bilan 
har yili turkiy davlatlardagi shaharlardan biri 
“Turkiy dunyoning madaniyat poytaxti” deb eʼlon 
qilinadi. Bu ana shu shaharlar timsolida har bir 
mamlakatning oʻziga xosligi, madaniyati, sanʼati, 
anʼana va qadriyatlarini xalqaro miqyosda 
yanada keng targʻib etishga ulkan imkoniyat 
yaratadi. 
Oʻtgan davrda Ostona, Eskishahar, 
Qozon, Mari, Sheki, Turkiston,
Kastamonu, Oʻsh, Xiva, Bursa, 
Shusha, Anau, Aqtau shunday 
sharafli maqomga ega boʻldi.

shaxsan guvohman: Oʻzbekistonning bugungi 
shiddatli taraqqiyot yoʻli, inson manfaatlarini 
taʼminlash, sohalar rivojiga qaratilayotgan 
eʼtibor havas bilan tilga olinadi. Tanaffuslarda, 
bir finjon qahva ustidagi suhbatlarda ham taniqli 
ekspertlar, rasmiy doira vakillariga oʻzimni 
Oʻzbekiston vakili sifatida tanishtirganimda 
chehralarga darrov tabassum yugurib, koʻproq 
gaplashishga oshiqadi. Yurtimiz haqida fikr 
bildirganda, “Shavkat Mirziyoyev — bugungi 
davrning juda kuchli va donishmand siyosatchisi. 
Xalqini oʻylaydigan, uning manfaatlari va 
farovonligi uchun qaygʻuradigan, mamlakatini 
jahonga ochgan va turkiy dunyo birligiga ulkan 
ijobiy taʼsir koʻrsatayotgan zamonamizning 
buyuk davlat arbobidir. Shunday lideringiz 
borligi bilan haqli ravishda faxrlansangiz 
arziydi”, degan eʼtiroflarni eshitamiz.

Albatta, bunday gaplardan qalbimiz 
cheksiz gʻururga toʻladi. Shu bilan birga, 
nafaqat faxrlanish, balki zimmamizda juda 
katta masʼuliyat turganini ham qayta va qayta 
his qilamiz. Andijondagi tantanali ochilish 
marosimida soʻzga chiqqan TURKSOY 
bosh kotibi Sulton Rayev mamlakatimizdagi 
yangilanishlar jarayoni haqida samimiy fikrlarini 
bildirib, jumladan, bunday dedi:

“Soʻnggi yillarda hurmatli Prezident Shavkat 
Miromonovich Mirziyoyev boshchiligida 
Oʻzbekistonda olib borilayotgan tarixiy 
islohotlarni, barcha sohada erishilayotgan 
ulkan natijalarni biz, qardosh xalqlar katta 
xursandchilik bilan kuzatib bormoqdamiz. 

Bugun nafaqat Markaziy Osiyoda, 
balki butun turkiy dunyoda mutlaqo yangi, 
samimiy va doʻstona muhit yuzaga kelishida, 
qardoshlik munosabatlari mustahkamlanishida 
Oʻzbekistonning roli va ahamiyati beqiyos.

Yangi Oʻzbekistonning jahondagi oʻrni 
tobora yuksalib borayotgani, ayniqsa, inson 
ongi va tafakkurini tarbiyalaydigan madaniyat, 
sanʼat va adabiyot sohalari rivojiga katta 
eʼtibor berilayotgani, ijodkorlar uchun keng 
imkoniyatlar yaratilayotgani TURKSOY oilasi 
sifatida bizni ham nihoyatda quvontirmoqda.

Birgina misol keltirmoqchiman. Yaqinda 
Shavkat Miromonovich Oʻzbekiston madaniyat 
va sanʼat sohasi vakillari bilan tarixiy uchrashuv 
oʻtkazdi. Biz ham ushbu uchrashuv tafsilotlarini 
katta qiziqish bilan kuzatdik. Unda sohadagi 
muammolarga yechim topish, adabiyot, 
madaniyat, sanʼat va kreativ iqtisodiyotda 
yangi bosqichga koʻtarilishga xizmat qiladigan 
koʻplab tashabbuslar ilgari surildi.

Ijodkorlarni va yosh isteʼdodlarni har 
tomonlama qoʻllab-quvvatlashga doir 
takliflar bildirildi. Koʻp oʻtmay, Oʻzbekiston 
rahbarining madaniyat rivojiga qaratilgan 
tarixiy farmoni qabul qilindi. Bundan tashqari, 
Shavkat Miromonovich sohaning koʻplab 
ilgʻor vakillarini, marhum ijodkorlarni davlat 
mukofotlari bilan taqdirladi.

Oʻzbekistonda ijod ahlining shunday buyuk 
homiysi, himoyachisi borki, bu nafaqat havas 
qilishga, balki olqishlashga arziydi!”.

Mamlakatimiz Turkiy davlatlar tashkilotiga 
toʻlaqonli aʼzo boʻlib kirganidan soʻng barcha 
sohalar singari TURKSOY faoliyati doirasidagi 
hamkorlik ham yangi bosqichga koʻtarildi. 
Xususan, Oʻzbekiston Respublikasining 2022-
yil 10-noyabrdagi “TURKSOY tuzilmasi va 
faoliyat koʻrsatish prinsiplari toʻgʻrisidagi 
shartnomani (Olmaota, 1993-yil 12-iyul) 
ratifikatsiya qilish haqida”gi qonuni bilan 
mamlakatimizning ushbu xalqaro tashkilotdagi 
faoliyati huquqiy jihatdan mustahkamlandi.

Aʼzo davlatlar, jumladan, Oʻzbekistonda 
turkiy mamlakatlar madaniyati va sanʼati 
kunlari, yoshlar va teatr festivallari, ijodiy 
forumlarni oʻtkazish anʼanaga aylandi. Tashkilot 
doirasidagi ilmiy-maʼrifiy anjumanlar, turkiy 
tillar va adabiyotlar rivojiga bagʻishlangan 
xalqaro konferensiyalar, madaniy tadbirlar 
va loyihalarda Oʻzbekiston vakillari faol 
qatnashmoqda.

Oʻzbekistonning oʻziga xos brendi darajasiga 
koʻtarilgan Xalqaro baxshichilik sanʼati 
festivali, Xalqaro maqom sanʼati anjumani, 
“Sharq taronalari” va “Lazgi” festivallarida 
TURKSOYga aʼzo davlatlar ijodkorlari 
muntazam ishtirok etmoqda.

Tashkilot tomonidan oʻzbek xalqining 
buyuk shoir va mutafakkirlari, tarixiy shaxslari 
tavallud sanasi ham keng nishonlanmoqda. 
Xususan, Oʻzbekiston xalq shoiri Gʻafur 
Gʻulomning “Osmon toʻla yulduzlar” asari, 
Oʻzbekiston Qahramoni, xalq yozuvchisi 
Said Ahmadning tanlangan hikoyalari, 
Oʻzbekiston xalq shoiri Muhammad 
Yusufning saylanmasi, Oʻzbekiston xalq 
yozuvchisi Xayriddin Sultonning “Bunchalar 
shirinsan, ey achchiq hayot!” kitobi va 
boshqa qator oʻzbek adabiyoti namunalari 
turk tiliga tarjima qilindi.

Mamlakatimiz tashabbusi bilan nashr etilgan 
“Turkiy adabiyot durdonalari” deb nomlangan 
100 jildli kitoblar turkumining Anqara shahrida 
taqdimoti oʻtkazildi.

Oʻtgan yili yurtimizda Turkiston jadidlik 
harakati asoschisi, atoqli adib va jamoat arbobi, 
noshir va pedagog Mahmudxoʻja Behbudiy 
tavalludining 150 yilligi keng nishonlandi. 
Mazkur ezgu tashabbusga TURKSOY munosib 
hissa qoʻshish maqsadida Turkiyaning Anqara 
shahrida “Mahmudxoʻja Behbudiy va Turkiston 
jadidlik harakati” mavzusida xalqaro ilmiy 
anjuman tashkil etdi va uning doirasida ulugʻ 
ajdodimizning turk tilida chop etilgan tanlangan 
asarlarini adabiyot ixlosmandlari eʼtiboriga 
havola qildi.

Joriy yil fevralda TURKSOY Bosh 
qarorgohida Alisher Navoiy tavalludining 
585 yilligi keng nishonlandi. TURKSOY, 
Oʻzbekiston Respublikasi Madaniyat vazirligi, 
mamlakatimizning Turkiyadagi elchixonasi, 
Oʻzbekiston Yozuvchilar uyushmasi, Turkiya 
Yozuvchilar uyushmasi va Anqara ijtimoiy 
fanlar universiteti hamkorligida tashkil etilgan 

tadbirlarda tashkilotga aʼzo davlatlarning taniqli 
olimlari, tadqiqotchilari, shoir va yozuvchilari 
qatnashdi. Bu tadbir Navoiy merosini xalqaro 
miqyosda yanada keng oʻrganish va targʻib 
etishda muhim qadamlardan boʻldi.

Davlatimiz rahbari tashabbusi bilan bu 
yil Sohibqiron Amir Temur tavalludining 
690 yilligi keng nishonlanmoqda. Xususan, 
2026-yil 9-10-aprel kunlari Oʻzbekistondagi 
Islom sivilizatsiyasi markazida “Amir 
Temur va temuriylar tamaddunining jahon 
tarixi va madaniyatidagi oʻrni va ahamiyati” 
mavzusida xalqaro ilmiy konferensiya yuksak 
saviyada oʻtkazildi. Mazkur nufuzli xalqaro 
tadbirda TURKSOY koʻmagida tashkilotga 
aʼzo davlatlarning temurshunos olimlari va 
mutaxassislari faol ishtirok etdi.

Eʼtiborlisi, aynan ushbu xalqaro anjuman 
doirasida TURKSOY uchta muhim yangilikni 
eʼlon qildi. Jumladan, Oʻzbekiston tomonidan 
nashr etilgan “Turkiy adabiyot durdonalari” 
turkumi turkiy xalqlar adabiyoti targʻibotiga 
bagʻishlangan “Eng yaxshi adabiy loyiha”, 
Oʻzbekistondagi Islom sivilizatsiyasi markazi 
“Turkiy dunyoning eng yaxshi muzeyi” sifatida 
eʼtirof etilib, maxsus sertifikatlar topshirildi. Shu 
bilan birga, markazning Islom sivilizatsiyasi 
tarixi muzeyi TURKSOY Muzeylar birligi 
aʼzoligiga qabul qilinib, maxsus sertifikat 
taqdim etildi.

Ilmiy-maʼnaviy merosni puxta oʻrganish 
va targʻib etish uchun Toshkent shahrida 
barpo etilgan Oʻzbekistondagi Islom 
sivilizatsiyasi markazida TURKSOYning 
ofisi ochilgani ham diqqatga sazovor. Buni 
davlatimiz rahbari bir necha bor yuksak 
minbarlarda turib eʼtirof etdi. Andijonga 
yoʻllangan tabrikda ham ushbu yangilik 
yana bir bor tilga olindi. Yaʼni Oʻzbekiston 
TURKSOY faoliyatiga va uni qoʻllab-
quvvatlashga katta eʼtibor qaratmoqda. 
Mana shu eʼtiborni qadrlab, Prezidentimiz 
ilgari surgan tashabbuslar ijrosini taʼminlash 
maqsadida hozir Islom sivilizatsiyasi 
markazi bilan birgalikda faol hamkorlik 
qilmoqdamiz.

Turkiy dunyoning madaniyat poytaxti 
doirasida Andijonda qator xalqaro tadbirlar, ilmiy 
anjumanlar, festivallar, uchrashuvlar oʻtkazilishi 
rejalashtirilgan. Ulardan biri — TURKSOY 
tashabbusi va Oʻzbekiston Madaniyat vazirligi 
hamda Andijon viloyati hokimligining qoʻllab-
quvvatlovi bilan “Andijon polkasi” raqsining 
“Ginnesning rekordlar kitobi”ga kiritilishiga 
qaratilgan loyihadir.

“Andijon polkasi” milliy raqs sanʼatimizning 
yorqin namunasi boʻlib, oʻzining shiddatli 
ritmi, joʻshqin harakatlari va betakror musiqasi 
bilan ajralib turadi. U nafaqat ijrochisiga, balki 
tomoshabiniga ham birdek zavq, shodlik va 
quvonch hissini bagʻishlaydigan betakror raqs 
turidir.

Andijon shahridagi “Bobur arena” stadionida 
tashkil etilgan ommaviy raqs natijalariga koʻra, 
xalqaro hakam “Andijon polkasi” “Ginnesning 
rekordlar kitobi”ga kiritilganini rasman 
tasdiqladi va tantanali ochilish marosimida 
Oʻzbekiston Respublikasi madaniyat vaziri 
hamda Andijon viloyati hokimiga bu haqdagi 
maxsus sertifikatni topshirdi. Bundan tashqari, 
xorijiy davlatlarda ham Andijon taqdimotiga 
bagʻishlangan tadbirlar tashkil etish koʻzda 
tutilmoqda.

Prezidentimiz tabrigida shu kabi 
loyihalarga alohida urgʻu berilib, bir yil 
davomida mamlakatimiz va qardosh yurtlarda 
oʻtkaziladigan festival va ilmiy anjumanlar, 
badiiy kecha va ijodiy uchrashuvlar madaniy 
hayotimizda chuqur iz qoldiradigan, 
doʻstlik va hamjihatlik rishtalarini yanada 
mustahkamlaydigan, yosh avlod uchun keng 
imkoniyatlar ochadigan unutilmas voqea boʻlib 
qoladi deb ishonaman deya qayd etildi.

Bu ishonch barchamizga katta kuch va 
masʼuliyat bagʻishlaydi.

Shavkat ORTIQOV,
Oʻzbekistonning 
TURKSOYdagi vakili

Mamlakatimizda inson manfaatlarini taʼminlash, aholini ijtimoiy 
himoya qilish va munosib turmush darajasini kafolatlash davlat 
siyosatining ustuvor yoʻnalishlaridan. Shu nuqtayi nazardan, davlat 
ijtimoiy sugʻurtasi tizimi bosqichma-bosqich joriy etilmoqda.

2026-yil 1-iyuldan boshlab vaqtinchalik 
mehnatga layoqatsizlik nafaqasini davlat 
ijtimoiy sugʻurtasi orqali toʻlash yoʻlga 
qoʻyiladi. Yangi tartibga koʻra, mehnatga 
layoqatsizlik varaqasi ochilganda, bir kalendar 
yil davomidagi dastlabki 5 kun uchun nafaqa 
ish beruvchi tomonidan, 6 kundan boshlab esa 
Davlat ijtimoiy sugʻurta jamgʻarmasi hisobidan 
toʻlanadi.

Shu yil 1-yanvardan boshlab, birinchi 
bosqichda dekret toʻlovini proaktiv shaklda 
Davlat ijtimoiy sugʻurta jamgʻarmasi orqali 
toʻlash yoʻlga qoʻyilgan edi. Ijtimoiy sugʻurta 
axborot moduli ishlab chiqilib, 10 ta vazirlik 
va idora bilan axborot almashinuvi yoʻlga 
qoʻyilgan.

— Joriy yilning oʻtgan davrida 81 mingta 
kasallik varaqasi avtomatik koʻrib chiqilib, 
58 mingtasi boʻyicha 658,4 milliard soʻmlik 
dekret nafaqasi toʻlab berildi, — deydi Ijtimoiy 
himoya milliy agentligining ijtimoiy toʻlovlar 
boshqarmasi bosh mutaxassisi Dilshodxon 
Muhammadjonova. — Farmonga muvofiq, joriy 
yil 1-iyuldan vaqtincha mehnatga layoqatsizlik 
nafaqasi (kasallik nafaqasi) ham ijtimoiy sugʻurta 
jamgʻarmasi orqali tayinlanadi va toʻlanadi.

Fuqaro kasal boʻlib ishga chiqolmagan 
davrda ham daromadsiz qolmaydi. Uning mehnat 

faoliyati va sugʻurta staji hisobga olingan holda 
davlat tomonidan ijtimoiy himoya qilinadi.

— Ushbu yangi tizimda 6 ta muhim 
oʻzgarishni qayd etish mumkin, — deydi 
Dilshodxon Muhammadjonova. — Birinchidan, 
kasallik nafaqasini moliyalashtirish tartibi 
oʻzgaradi. Unga koʻra, bir kalendar yildagi 
dastlabki 5 kun uchun toʻlov ish beruvchi 
tomonidan, keyingi davr uchun esa davlat 
ijtimoiy sugʻurta jamgʻarmasidan amalga 
oshiriladi. Ilgari kasallik nafaqasi toʻliq ish 
beruvchi mablagʻi hisobidan toʻlangan.

Ikkinchidan, nafaqa miqdori sugʻurta stajiga 
qarab hisoblanadi. Sugʻurta staji 6 oydan 8 
yilgacha boʻlsa, oʻrtacha ish haqining 60 foizi, 
8 yildan yuqori boʻlsa, 80 foizi miqdorida 
toʻlanadi.

Uchinchidan, imtiyozli toifalar uchun 
qoʻshimcha kafolatlar beriladi. I va II guruh 
nogironligi boʻlgan shaxslar, qaramogʻida toʻrt 
va undan ortiq 18 yoshgacha farzandi boʻlganlar 
hamda farzandlaridan kamida biri nogironligi 
boʻlgan shaxslar uchun nafaqa miqdori 
qoʻshimcha 20 foiz oshiriladi. Avval bunday 
qoʻshimcha mexanizmlar mavjud emas edi.

Toʻrtinchidan, kasallik davri uchun ham 
alohida tartib belgilanmoqda. Fuqaroning 
bir yil davomida mehnatga layoqatsizlik 
kunlari 77 kundan oshsa, nafaqani hisoblashda 
qoʻllanadigan staj koeffitsiyenti 10 foiz 
bandga kamaytiriladi. Nafaqa bir kalendar yil 
davomida jami 182 kungacha boʻlgan davr 
uchun toʻlanadi. Biroq ushbu davr mehnatga 
layoqatsizlik varaqasi 14 yoshgacha boʻlgan 
farzandini parvarishlash uchun ochilgan boʻlsa, 
qoʻshimcha 20 kalendar kunga, 16 yoshgacha 
nogironligi boʻlgan farzandini parvarishlash 
uchun ochilgan boʻlsa, qoʻshimcha 40 kalendar 
kunga uzaytiriladi.

Beshinchidan, nafaqani tayinlash jarayoni 
toʻliq avtomatlashtiriladi. Yangi tizimning eng 
muhim jihatlaridan biri idoralararo raqamli 
integratsiyadir. Bu nafaqalarni inson omili 
ishtirokini kamaytirgan holda avtomatik 
hisoblash va tayinlash imkonini beradi.

Oltinchidan, toʻlov muddati aniq belgilanadi. 
Avval nafaqalarni moliyalashtirish muddati aniq 

belgilanmagan edi. Endi oyning 1-15-sanalarida 
tayinlangan nafaqa shu oyning 25-sanasiga 
qadar, oyning 16-31-sanalarida tayinlangan 
nafaqa keyingi oyning 10-sanasiga qadar 
moliyalashtiriladi. Ilgari bu jarayon ham ish 
beruvchi tomonidan ichki imkoniyat asosida 
bajarilgan.

Ushbu tizim amaliyotga joriy etilishi 

natijasida yil yakuniga qadar 800 mingga yaqin 
sugʻurtalangan shaxsga vaqtincha mehnatga 
layoqatsizlik nafaqasini tayinlash va toʻlash 
koʻzda tutilmoqda.

Kasallik tufayli insonning ishlash imkoniyati 
cheklanishi mumkin. Bunday vaziyatda daromad 
manbasi qisqarishi oila byudjetiga salbiy taʼsir 
koʻrsatadi. Davlat ijtimoiy sugʻurtasi tizimi esa 
ana shu xavflarni yumshatish, fuqarolarning 
daromadini saqlab qolish va kambagʻallikka 
tushib qolish ehtimolini kamaytiradi.

Yangi tizim ish beruvchilar uchun ham 
muhim. Ilgari vaqtincha mehnatga layoqatsizlik 
nafaqalarini toʻlash bilan bogʻliq moliyaviy 
yukning asosiy qismi ish beruvchilar zimmasida 
boʻlgan boʻlsa, endi uzoq muddatli kasallik 
holatlaridagi toʻlovlar davlat ijtimoiy sugʻurta 
tizimi orqali amalga oshiriladi. Bu esa 
tadbirkorlik subyektlarining moliyaviy yukini 
qisqartirish, ish oʻrinlarini saqlab qolish va 
yangi ish oʻrinlari ochish uchun qoʻshimcha 
imkoniyatlar yaratadi.

Mazkur tizimning yana bir muhim jihati, 
ijtimoiy adolat tamoyillari asosida qurilganidadir. 
Nafaqa miqdori fuqaroning sugʻurta staji 
va rasmiy mehnat faoliyatiga bogʻliq 
holda belgilanadi. Bu esa rasmiy bandlikni 
ragʻbatlantirish, mehnat munosabatlarini 
qonuniylashtirishga xizmat qiladi hamda har 
bir fuqaroning ijtimoiy himoyasini oʻz mehnat 
faoliyati bilan bogʻlaydi.

Davlat ijtimoiy sugʻurtasi tizimining 
eng muhim afzalliklaridan biri toʻliq 
raqamlashtirilganida. Vaqtincha mehnatga 
layoqatsizlik nafaqasi elektron mehnatga 
layoqatsizlik varaqasi va davlat axborot 
tizimlaridagi maʼlumotlar asosida fuqaro 
murojaatisiz, proaktiv tarzda tayinlanadi.

Bu nafaqalarni tayinlash jarayonining 
shaffofligini taʼminlash, ortiqcha hujjatbozlikni 
bartaraf etish hamda inson omili ishtiroki bilan 
bogʻliq xavflarni kamaytirishga xizmat qiladi.

Risolat MADIYEVA,
“Yangi Oʻzbekiston” muxbiri

           ANDIJON –    TURKIY  OLAM
MADANIYATINING  YURAGI

Shu yil 1-yanvardan boshlab, birinchi bosqichda dekret toʻlovini proaktiv 
shaklda Davlat ijtimoiy sugʻurta jamgʻarmasi orqali toʻlash yoʻlga 
qoʻyilgan edi. Ijtimoiy sugʻurta axborot moduli ishlab chiqilib, 10 ta 
vazirlik va idora bilan axborot almashinuvi yoʻlga qoʻyilgan.

Nuqtayi nazar

YANGI O‘ZBEKISTON

Shundan soʻng targʻibot guruhi vakillari 
viloyatning barcha tumanlari, shaharlari tomon 
yoʻl oldi.

Bu jannatmonand yurtni bobolarimiz 
bejiz makon tutmagan. Yaratgan ushbu zamin 
tuprogʻiga ilohiy moʻjizalar tortiq etgan. Ne-
ne avliyolar va allomalarga beshik boʻlgan bu 
yurtning taʼrifi dostonlarga sigʻmaydi. 

Nurotaning bebaho meʼmoriy obidalari, 
Sarmishsoy qoyatoshlaridagi suratlar, Uchtut 
chaqmoqtosh konlari, Raboti Malik sardobasi, 
karvonsaroylar ila  tarix sahifalaridan oʻrin 
olgan yurtdir bu. Milodiy oʻn uchinchi asrlardan 
sado beruvchi Burquttepa qoʻrgʻoni xarobasi, XI 
asrdan meros shayx Mir Said Bahrom maqbarasi, 
Mavlono Orif Deggaron masjidi, Gʻazgʻon 
shaharchasidagi Shohimardon, Qiziltepaning 
Vangʻozi qishlogʻidagi Toshmasjid meʼmoriy 
majmualari, Xatirchi va Navbahor tumanlaridagi  
Langar, Sangijumon,  Oqsoqolota  kabi turli 
koʻrinishdagi shakllarga boy moʻjizalar bilan 
qadimdan insoniyatni hayratga solib kelgan.

Bunda yashab ijod qilgan ne-ne baxshilar, 
Tomdi, Uchquduq, Konimexda qoʻbiz chalib, 
ona zaminga mehrini izhor etgan oqinlar va 
jirovlarning dilovar ovozlari viloyat bagʻrida 
mangu qoʻshiq boʻlib yashaydi. 

Navoiy viloyatini bugungi kunimizning eng 
navqiron maskani deymiz. Innovatsiya va yuqori 
texnologiyalar shiddat bilan rivojlanayotgan, 
raqobatda dunyoning yetakchi kompaniyalarini 
ortda qoldirayotgan aql-idrokli yoshlar 
yashayotgan muazzam yurt deb taʼrif etamiz.

Viloyatning tuprogʻi Mendeleyev jadvalidagi 
barcha maʼdanlarga ega. Yeri ostida hisobsiz 
boyliklar bolalab yotgan boʻlsa, bu zaminning 
ustidagi  xazinasi bebaho odamlari, iqtidorli 
yoshlaridir.  

Xatirchi tumanidagi Tamabahrin mahallasi 
bugun respublikamiz oliy taʼlimiga oʻquvchilarni 
tayyorlash boʻyicha nom qozongan. Har yili 
mahalladagi maktablarni tugatgan oʻquvchilarning 
90-95 foizi oliy oʻquv yurtlariga kirmoqda. 

Bagʻrikenglik, mehr-oqibat va saxovat kabi 
yuksak insoniy fazilatlarni oʻzida mujassam 
etgan “Yaxshilik karvoni” loyihasi festivalning 
eng taʼsirli tashabbuslaridan biri. Loyiha 
doirasida maʼnaviyat targʻibotchilari Tomdi, 
Navbahor, Karmana va Uchquduq tumanlaridagi 
qator mahalla hamda ovullarda boʻlib, mehnat 
faxriylari, nuroniylar va ehtiyojmand oilalar 
holidan xabar oldi. Bu uchrashuvlar inson 
qadrini ulugʻlash, keksalarga ehtirom va 
ehtiyojmandlarga mehr koʻrsatish kabi ezgu 
qadriyatlarni yana bir bor namoyon etdi.

Shukuh

Zulfiya MOʻMINOVA, 
“Maʼrifat” targʻibotchilar jamiyati 
aʼzosi, Oʻzbekiston Respublikasida 
xizmat koʻrsatgan madaniyat 
xodimi

topshirilyapti. Ayni paytda kombinatning qariyb 
barcha gidrometallurgiya zavodlari, konlari 
va boshqa muhim yoʻnalishlarini, zamonaviy 
texnika hamda texnologiyalarni 30-40 yoshli 
kadrlar boshqarmoqda.

Yangi Oʻzbekiston rivojining eng muhim 
vazifalaridan biri sanoatning yetakchi tarmoqlari 
va iqtisodiyotni liberallashtirish, transformatsiya 
jarayonlarini yakunlashdan iborat. Zero, 
transformatsiyalash qulay investitsiya muhitini 
yaratish, korporativ boshqaruvning zamonaviy 
usullarini joriy etish, xarajatlarni kamaytirish 
hisobiga daromadlarni oshirish, davlatning 
iqtisodiyotdagi ishtirokini kamaytirishni nazarda 
tutadi. 

* * *
Prezidentimiz eʼlon qilgan “Yashil makon” 

umummilliy loyihasida ishtirok etayotgan 
viloyat ahli bahorning har kunida ming-minglab 
koʻchatlarni ona zamin bagʻriga qadadi. 

Tinimsiz qurilishlar avj olganda ham Navoiy 
viloyati ahli daraxtkushlikka yoʻl qoʻymadi. 
Shahar qishin-yozin yashil daraxtlar qurshovida.

“Mustaqillik toʻyi” festivali doirasida 
tumanlar va ulardagi mahallalarni aylanar 
ekanmiz, Navbahor tumanidagi Uchtut 
mahallasida ham boʻldik. Boshqalaridan farqli 
oʻlaroq, mahalla ahlining darvozalari yonidagi 
kuz gullari diqqatimizni tortdi. Yoʻllar ravonligi, 
gaz va suv taʼminotida muammo yoʻqligi, 
mahalla hududidagi 2 ta maktab va maktabgacha 
taʼlim tashkilotidagi holatni koʻrib, dilimiz 
yayradi. 

“Rais buva, mahallangizda usta dehqonlar, 
gulchilar koʻpga oʻxshaydi, hammayoq 
chamanzorga aylanib ketibdi-ku”, degan 
gapimizga mahalla raisi Xolmurod Otamurodov  
toʻlib-toshib javob qaytardi: 

“Yaqin oʻtmishda mahallamizning ahvoli 
achinarli edi. Egri-bugri yoʻllar, butunlay ishdan 
chiqqan simyogʻochlar, kuyib ketgan elektr 
uzatgichlar, taʼmirtalab maktablar... Mahallaning 
binosi yoʻqligidan vagoncha ichida aholining 
arz-dodini eshitish, toʻy yoki marosimlarda 
boshimizdan oʻtganlarni men aytmay, siz 
eshitmang. Oxiri  Prezident Xalq qabulxonasiga 
murojaat qildik. 

Natijada mahallamiz “Obod mahalla” 
dasturiga tushdi. Qarabsizki, bir yilga bormay, 
yoʻllarimiz ravon boʻldi. Damxoʻja suv 
tarmogʻiga ulanishimiz bois, mahalladagi 589 
xonadon toza ichimlik suv bilan taʼminlandi. 

150 oʻrinli davlat maktabgacha 
taʼlim tashkiloti qurilib, ishga tushirildi. 
Mahallamizdagi ikki maktab mukammal 
taʼmirlandi. Eng quvonchlisi, mahallaning 
muhtasham binosiga ega boʻldik. Bino ichi 
zamonaviy mebellar bilan jihozlandi. Hokimlik 
mahallamiz kutubxonasiga 1 ming 200 ta kitob 
sovgʻa qildi...”. 

Biz mahalla faollari bilan birga yoz 
oqshomining salqin havosidan nafas olayotgan 
boqqa borib, moʻjizaga duch keldik. Katta 
bogʻ ichida taʼrifiga soʻz ojiz kattalikdagi tutlar  
yaproqlarini koʻz-koʻz qilib turibdi.    Asfalt 
yoʻlaklar chetida turfa gullar kech qishgacha 
gullab yotar ekan. 

“Bu tutlar juda qadimiy ekanini bobolarimiz 
aytar edi. Bir vaqtlar bidʼatga berilgan odamlar 
tut shoxlariga turli lattalar osib ketadigan boʻldi. 
Biz ulamolarimiz bilan bunga darhol chek 
qoʻydik”, deydi mahalladagi hokim yordamchisi 
Ahadjon Ahmedov. 

Uchtutliklar bu ulugʻvor daraxtlari bilan 
faxrlanadi. Albatta, faxrlansa arziydi-da, ne-ne 
zamonlarni koʻrgan bu tutlar, ne-ne aziz insonlar 
bu tutlar tagida suhbatlar qurgan, niyatlar qilgan.   

Men uchtutliklarga  minnatdorlik bildirdim:
“Ayoz qilich yalangʻochlagan sovuqlarda 

ham hech biringiz bolta koʻtarib bobotutlar 
qarshisiga kelmabsiz. Rahmat sizlarga!”.

* * *
Mamlakatning yer ostidagi xazinasi oltinu 

kumushlari, javohirotlari boʻlsa, yer ustidagi 
xazinasi uning aqlli odamlaridir. Aqlli odamlar 
bogʻchalarda, maktablarda, oliy oʻquv yurtlarida 
tarbiyalanadi. 

Navoiy shahrida Buxoro viloyati Qorakoʻl 
tumanida joylashgan, matematika faniga 
ixtisoslashtirilgan xalqaro maktab-internat 
bilan hamkorlikda  matematika, fizika va ingliz 
tiliga ixtisoslashgan 360 oʻrinli maktab-internat 
tashkil etilibdi. Oʻquv muassasasi bilan tanishar 
ekanmiz, eng asosiysi — oʻqituvchilarning 
saralangani diqqatimizni tortdi. Har bir 
sinfxonalarga oʻrnatilgan kuzatuv kameralari 
orqali maktab rahbariyati va xohlagan ota-
ona dars jarayonini kuzatishi mumkin. Xullas, 
bu maktabda matematika, fizika, kimyo, 
biologiya fanlarining iqtidorli ustozlari  shu 
fanlarga qiziquvchi oʻquvchilarga ilm sirlarini 
oʻrgatmoqda. 

Navoiy shahrida 2021-yilda ish boshlagan 
Prezident maktabi bugun mamlakatimizning 
eng ilgʻor taʼlim dargohlari qatoriga kirdi. Ayni 
paytda maktabda 144 oʻquvchi tahsil olmoqda. 
Ularga 35 oʻqituvchi saboq bermoqda.

Respublika Maʼnaviyat va maʼrifat markazi 
tomonidan chop etilgan  “Ustozga ehtirom” va 
“Fidoyi direktorlar” kitob-albomida Navoiy 
shahridagi 11-umumtaʼlim maktabi direktori 
Gulnora Jumaniyozova  faoliyati ham yoritilgan.

Maktabdagi taʼlim sifati va fan oʻqituvchilari 
faoliyati bilan tanishar ekanmiz, Gulnora 
Jumaniyozovaning haqiqatdan ham fidoyi 
direktor ekaniga tan berdik.  

“Oʻqituvchini ruhlantirishning yoʻli bitta — 
ularni chinakamiga kitobga oshno qilish. Inson 

kitobdan nur oladi. U shunday nurki, oʻzidan 
yorugʻlik bilan birga quvvat ham tarqatadi.  

Pedagogik kengashda muallimlarga oʻquv 
darsliklaridan tashqari har haftada roman, qissa 
va hikoyalar toʻplamini oʻqib, maʼno hamda 
mazmunini yozish topshirigʻini berdim. Har hafta 
darslardan soʻng oʻqituvchilar “imtihonim”dan 
oʻta boshladi. Ishoning, maktabimizda yangi 
hayot boshlandi. 

Endi oʻqituvchilar bir-biri bilan kitob 
almashadigan, yangi kitoblar uchun 
kutubxonachimizga buyurtma beradigan boʻldi. 
Bora-bora ularning har birining xonadonida “uy 
kutubxonalari” paydo boʻldi. Hamma oʻqishga 
kirishdi. Kitob oʻqib yurgan oʻqituvchining 
dunyoqarashi ham oʻzgara boradi. Kayfiyatida 
koʻtarinkilik yaqqol sezilib turadi”, deydi 
Gulnora opa.

Uning maktabiga ishga qabul qilingan 
oʻqituvchilarning deyarli barchasi ijodkor. 
Isteʼdodning qirrasi bittagina boʻlmaydi. U sheʼr 
va ashula ayta bilishi, raqsga tushishi, biror 
musiqa asbobini chala olishi, rasm chizishi yoki 
sportning biror turini egallagan boʻlishi kerak. 

Gulnora opaning maktabi 2011-2020-yillarda 
mamlakatimizdagi 9695 ta maktab  orasida 
kompleks reyting koʻrsatkichlari boʻyicha eng 
yuqori oʻrinni egalladi. 

Texnologiya fani oʻqituvchisi Murodbek 
Turniyozov “Mehnat shuhrati” ordeni bilan, 
geografiya fani oʻqituvchisi Rustam Abdiyev, 
yetakchi Muhayyo Mamurodova, Sardor 
Samadov ketma-ket “Shuhrat” medali bilan 
taqdirlandi.

Fidoyi direktor rahbarlik qilayotgan 
maktabdan barchamiz kayfiyatimiz koʻtarilib 
chiqdik.

* * *
Mamlakatimizning eng yirik marmar konlari 

Nurota tumanining Gʻozgʻonida joylashgan. 
“Mustaqillik toʻyi” festivalining keyingi manzili 
Gʻozgʻon shahri boʻldi.

Bepoyon kengliklar, adirlar, past-baland 
tepaliklardan soʻng xuddi ertaklardagi sirli 
qasrdek oldimizda Gʻozgʻon shahri paydo 
boʻldi. Olisdan Gʻozgʻon marmari timsoli – oq 
marmar monumenti goʻzal malikadek viqor 
toʻkib turibdi.

Festival doirasida viloyatning zavod, korxona 
va konlarida samarali mehnat qilib, oʻz bilim va 
tajribasi bilan mamlakat taraqqiyotiga munosib 
hissa qoʻshayotgan ishchi-xodimlar uchun 
“Shukronalik” maʼrifiy uchrashuvlari tashkil 
etildi. Taʼkidlash joizki, bugungi taraqqiyot va 
bunyodkorlik jarayonlarida har bir fuqaro oʻzini 
islohotlarning faol ishtirokchisi sifatida his 
etmoqda. “Shukronalik” uchrashuvlari ana shu 
birdamlik, minnatdorlik va kelajakka ishonch 
tuygʻularini yanada mustahkamladi.

* * *
“Mustaqillik toʻyi” festivalining navbatdagi 

tadbiri Navoiy kon-metallurgiya kombinatida 
boʻlib oʻtdi.

“Navoiy kon-metallurgiya kombinati” 
aksiyadorlik jamiyati boshqaruvi raisi — bosh 
direktori, Oʻzbekiston Qahramoni Quvondiq 
Sanaqulov tadbirni ochib, yurtimizda qoʻlga 
kiritilayotgan zafarlar haqida gapirdi.  

“Yutuqlar oʻz-oʻzidan qoʻlga kiritilmaydi. 
Barcha muvaffaqiyatlar va mehnatlar zamirida 
davlatimiz rahbarining siyosiy jasorati, ona 
Vatanga sadoqati, xalqimizga mehr-u muhabbat 
tuygʻusi yotibdi”, dedi u.

Insonning bilim va tarbiya olishida kitobning 
oʻrni beqiyos. Shuning uchun ham kombinat 
portalida korxona tasarrufida boʻlgan 11 ta 
kutubxona va Navoiy davlat konchilik va 
texnologiyalar universiteti hamda Toshkent 
davlat texnika universiteti Navoiy filiali 
kutubxonalaridagi mavjud ilmiy-texnikaviy, 
badiiy kitob va jurnallar, 150 mingga yaqin 
manbaning elektron nusxalarini oʻzida jamlagan 
kutubxona tashkil etilgan.

Bugungi kunda mazkur ilm xazinasidan 
kombinat mutaxassislari bilan bir qatorda 
har ikkala oliy oʻquv yurtining professor-
oʻqituvchilari, magistr va talabalari ham 
foydalanmoqda. 

Keyingi yillarda kombinatning shahardagi 
nufuzli oliygohlar va  texnikumlar bilan 
yoʻlga qoʻygan samarali hamkorligi yosh 
kadrlar yetishtirishda katta imkoniyat yaratdi. 
Buning hisobiga har yili ushbu muassasalardan 
yuzlab yosh mutaxassislar kombinatga 
kelib ishlamoqda. Ularga boshqaruv ishonib 

Goʻyo u: “Men olamda yagonaman. Mening 
oppoq tanimda oʻzbek xalqining  armonlari, 
orzulari, Yaratganga duolari-yu iltijolari 
tajassum topgan. Meni avaylang! Men endi 
donishmand elning muhtasham binolari, 
maʼrifat maskanlari, tabarruk ziyoratgohlariga 
zeb beraman”, deyayotgandek. 

Ha, Gʻozgʻonning oq, qora, kulrang 
marmarlari Allohimning oʻzbekka bergan 
moʻjizasidir. 

“Marmarobod” MCHJning kirish joyidagi 
marmar lavhaga: “Ushbu majmua Oʻzbekiston 

Respublikasi Prezidenti Sh. Mirziyoyevning 
2019-yil Navoiy viloyati Gʻozgʻon shahriga 
tashrifi davomida qilingan tarixiy tashabbusiga 
asosan barpo etildi”, deb yozib qoʻyilgan. 

Bir lahzada  davlatimiz yetakchisining Navoiy 
viloyatiga oʻsha tarixiy safari xayolimdan 
kechadi. Xotira uygʻonadi, goʻzallashadi.

“Marmarobod” masʼuliyati cheklangan 
jamiyati qazib olingan tabiiy toshlarga qayta 
ishlov beruvchilarni zarur xomashyo bilan 
taʼminlovchi korxona etib belgilangan. Ming-
ming kvadrat metr marmar va granit toshlarni 
xuddi sariyogʻni kesgandek kesib, beqasam 
matodek tekislab qoʻyayotgan asbob-uskunalarni 
koʻrib, hayratga tushasiz kishi.

Hozirgi kunda “Marmarobod” da 170 ta ishchi 
mehnat qilayotgan boʻlsa, korxona toʻliq quvvat 
bilan ishga tushsa, gʻozgʻonlik yoshlarning yana 
400 tasi ish oʻrniga ega boʻladi.

Marmar konlari zaxirasi jihatidan dunyoda 
4-oʻrinda turadigan Gʻozgʻon bilan faxrlanmay 
boʻladimi?!

Gʻozgʻonda, jilodor marmarlar yonida 
mashhur sangtarosh usta, “El- yurt hurmati” 
ordeni sohibi Tohir hoji Rahimov bilan 
suhbatlashdik. 

Davlatimiz rahbari Navoiy viloyatiga 
tashrifi chogʻida sangtaroshlarga ham alohida 
eʼtibor koʻrsatdi. Prezident koʻrsatmasi bilan 
Tohir akaning “Marmar kamyob” xususiy 
korxonasiga Milliy bank kredit ajratdi. Maxsus 
marmar kesadigan uskunalar Xitoydan olib 
kelindi. 2011-yilda Tohir sangtaroshning 5 ta 
shogirdi boʻlgan, hozir esa 30 tadan oshib ketdi. 
Albatta, ular orasida oʻz farzandlari, nabiralari 
ham bor. 

Navoiy viloyatidan qaytar ekanmiz, taʼrif 
bilmas tuygʻular ogʻushida edik. Sheʼriyat 
mulkining sultoni nomi bilan atalgan viloyatda 
har kuni yangilanish va yuksalish. Bu el 
odamlarining huzurida qancha boʻlsangiz, 
shuncha ilhomlanasiz. Navoiyliklar aql-u 
idroki, bor iqtidori bilan mehnat qilmoqda. 
Endi Zarafshonning oltin sandiqlari kaliti oʻz 
egasining qoʻlida, endi Gʻozgʻon va Zarmitan 
xazinalari ustida chordona qurganlar oʻz 
yurtining — yangi Oʻzbekistonning beklaridir.

Viloyatning tuprogʻi Mendeleyev jadvalidagi barcha maʼdanlarga ega. 
Yeri ostida hisobsiz boyliklar bolalab yotgan boʻlsa, bu zaminning ustidagi  xazinasi 

bebaho odamlari, iqtidorli yoshlaridir.

“Yagona Vatan, yagona xalq boʻlib, yangi hayot va kelajak yaratamiz!” shiori 
ostida oʻtayotgan “Mustaqillik toʻyi” festivalining Hazrat Navoiy nomi bilan atalgan 
viloyatdan boshlanganida ramziy maʼno bor. Zero, viloyat mehnatkashlari keyingi yillarda 
barcha sohalarda ulkan yutuqlarga erishib kelmoqda. 
Respublika Maʼnaviyat va maʼrifat markazi ekspertlar guruhi rahbari, tarix fanlari 
doktori, professor Abduxalil Mavrulov boshchiligidagi olimlar, adiblar, teatr va kino 
sanʼatimiz dargʻalari shahar markazida qad rostlagan Alisher Navoiy haykali poyiga gullar 
qoʻydi. Aynan shu yerdan kuy va gʻazal navolari, sheʼriyat shuuri ila “Mustaqillik toʻyi” 
tantanalari boshlandi.

NAVOIYDA  

“MUSTAQILLIK TO‘YI” BOSHLANDI

Qabulxona: (71) 233-56-33
Eʼlonlar boʻlimi: (71) 233-70-98

E-mail: info@yuz.uz     
“SHARQ” nashriyot-matbaa aksiyadorlik kompaniyasi 

bosmaxonasida chop etildi. 
Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — G-746. 

29609 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Bekqul Egamqulov 
Musahhih: Akbar Qarshiyev 
Dizayner: Xurshid Abdullayev

Веб-сайт: www.yuz.uz: (71) 233-47-05
Devonxona va ishonch telefoni:

(71) 233-56-60

YANGI O‘ZBEKISTON


